
 

 
 
 

 
ᓇᐃᓈᖅᓯᒪᔪᖅ 

 
ᑖᓐᓇ ᐱᖁᔭᒃᓴᖅ ᐊᑐᐃᓐᓇᐅᑎᑦᑎᕗᖅ 
ᐊᐃᑦᑑᓯᐊᓂᒃᕐ ᑮᓇᐅᔭᕐᓂᑦ, 
ᐊᑐᖅᑐᐊᕈᑎᓂᑦ, ᑐᓂᕐᕈᑎᓂᑦ ᐊᒻᒪᓗ 
ᑮᓇᐅᔭᖅᑎᒎᙱᑦᑐᒃᑯᑦ ᐃᑲᔫᑎᓂᑦ 
ᑐᓂᔭᐅᒐᔭᖅᑕᓄᑦ ᓯᓚᑦᑐᖅᓴᕐᕕᖕᒥᑦ 
ᐃᓕᓐᓂᐊᖅᑎᖏᓐᓄᑦ. 

 
ᐅᓪᓗᖓ 

ᖃᐅᔨᒃᑲᐃᓂᐅᑉ 
ᓯᕗᓪᓕᖅᐹᖓᑦ 

ᐅᖃᓕᒫᖅᑕᐅᓂᖓ 
ᐊᐃᑉᐸᖓᓂ 

ᐅᖃᓕᒫᖅᑕᐅᓂᖓ 
ᐅᓂᒃᑳᓕᐊᖏᑦ 

ᑲᑎᒪᔨᕋᓛᖑᐃᓐᓇᖅᑐᑦ 
ᐅᓂᒃᑳᓕᐊᖏᑦ 
ᑲᑎᒪᔨᑐᐃᓐᓇᐃᑦ 

ᐱᖓᔪᐊᓐᓂᑦ 
ᐅᖃᓕᒫᖅᑕᐅᓂᖓ 

ᐊᖏᖅᑕᐅᓂᖓᑕ
ᐅᓪᓗᖓ  

 
 
 

 
 
 

 
 
 

 
 
 

 
 
 

 
 
 
 

 
 
 
 

 
 
 
 
 
 

ᐄᕙ ᖃᒪᓂᖅ ᐋᕆᐊᒃ, C.M., O.Nu. 
ᑲᒥᓯᓇᖓ ᓄᓇᕗᑦ 

ᐊᐃᑉᐸᖓᓂ ᑲᑎᒪᓂᖅ 
ᐊᕐᕕᓂᓕᙵᓐᓂᑦ ᒪᓕᒐᓕᐅᕐᕕᒥᑦ 

ᓄᓇᕗᒻᒥᑦ 

ᓯᓚᑦᑐᖅᓴᕐᕕᖕᒥᑦ ᐃᓕᓐᓂᐊᖅᑎᓄᑦ ᐃᑲᔫᑏᑦ 
ᐱᖁᔭᖅ 



i 

ᐅᖃᓕᒫᒐᑦ ᐃᓗᓕᖏᑦ  
  
ᑐᑭᖏ 1 
ᐱᔾᔪᑎᖏᑦ 2 
ᖃᓄᐃᑦᑐᓂᖏᑦ ᐃᑲᔫᑎᑦ 3 
ᖃᓄᐃᑦᑑᓂᖏᑦ ᐃᑲᔫᑎᑦ 4 (1) 
ᐃᑲᔫᑎᒃᑲᓐᓃᑦ  (2) 
ᐱᔪᓐᓇᖅᑎᑕᐅᔪᑦ ᐃᑲᔫᑎᒧᑦ 5 (1) 
ᐱᔪᓐᓇᖅᑎᑦᑎᓂᖅ ᐃᑲᔫᑎᒋᔭᐅᖃᑦᑕᖅᑐᓄᑦ  (2) 
ᓄᓇᖃᐃᓐᓇᖅᑎᓪᓗᒍ − ᐱᔨᑦᑎᑕᐅᓂᖅ ᓯᓚᑖᓂ 
ᓄᓇᕗᑦ 

 (3) 

ᓄᓇᖃᐃᓐᓇᖅᑎᓪᓗᒍ − ᖃᐅᔨᓴᕐᓂᖅ ᓄᓇᕗᑦ ᓯᓚᑖᓂ  (4) 
ᐱᔾᔪᑎᖃᑦᑎᐊᕐᓂᖅ  (5) 
ᓈᒻᒪᒋᔭᐅᔪᑦ  (6) 
ᑐᒃᓯᕋᐅᑎ 6 (1) 
ᐱᔪᓐᓇᐅᔪᖅ ᐃᓱᒪᒋᔭᐅᓂᖓ  (2) 
ᑐᑭᓯᐊᔾᔪᑎᒃᓴᒃᑲᓐᓃᑦ ᐅᕝᕙᓘᓐᓃᑦ ᑎᑎᖅᑲᑦ  (3) 
ᖃᐅᔨᒃᑲᐃᔾᔪᑎ  (4) 
ᐃᑲᔫᑎᑖᖅᑎᑦᑎᓂᖅ  (5) 
  

ᕿᒥᕐᕈᓂᖅ ᐊᒻᒪᓗ ᖁᑦᑎᖕᓂᖅᓴᒧᒃ ᐅᓐᓂᕐᓘᑎᓂᑦ 
ᐃᓱᒪᓕᐅᕆᓂᖅ 

 

 

ᑐᒃᓯᕋᕐᓂᖅ ᕿᒥᕐᕈᓂᕐᒧᑦ 7 (1) 
ᐱᔾᔪᑎᒋᔭᐅᔪᑦ ᐊᒻᒪᓗ ᐋᖅᑭᒃᓱᖅᑕᐅᒋᐊᓖᑦ  (2) 
ᐃᓱᒪᓕᐅᕈᑕᐅᔪᖅ ᕿᒥᕐᕈᒌᖅᑎᓪᓗᒋᑦ  (3) 
ᓇᓗᓇᐃᖅᑕᐅᓂᖓ ᐃᓱᒪᓕᐅᕆᔭᐅᔪᖅ  (4) 
ᐃᑲᔫᑎᑖᖅᑎᑦᑎᓂᖅ  (5) 
ᖁᑦᑎᖕᓂᖅᓴᒧᑦ ᐅᓂᕐᓗᖕᓂᖅ 8 (1) 
ᐱᔾᔪᑎᖏᑦ ᐊᒻᒪᓗ ᐋᖅᑭᒃᓱᖅᑕᐅᒋᐊᓖᑦ  (2) 
ᐱᔪᓐᓇᕐᓂᖓ ᑐᑭᓯᐊᔾᔪᑎᒃᓴᓂᒃ  (3) 
ᓈᓚᒃᑕᐅᔪᑦ ᑎᑎᕋᖅᑕᐅᓯᒪᔪᒃᑯᑦ  (4) 
ᐃᖅᑲᖅᑐᐃᓂᖅ  (5) 
ᒪᓕᒋᐊᓖᑦ ᖃᐅᔨᔾᔪᑕᐅᔪᓐᓇᖅᑐᓂᑦ  (6) 
ᐃᓱᒪᓕᐅᖅᑕᐅᔪᑦ ᕿᒥᕐᕈᔭᕇᖅᓯᒪᓕᖅᑎᓪᓗᒋᑦ  (7) 
ᖃᐅᔨᒃᑲᐃᓂᖅ ᐃᓱᒪᓕᐅᖅᑕᐅᔪᒥᑦ  (8) 
ᓴᖅᑭᑕᐅᑎᓪᓗᒋᑦ ᐃᓱᒪᓕᐅᖅᑕᐅᔪᑦ   (9) 
ᐋᖅᑭᒋᐊᖅᓯᓂᖅ ᑎᑎᕋᖅᓯᒪᓕᖅᑎᑕᐅᔪᒃᓴᓂᒃ  (10) 
ᐃᑲᔫᑎᑖᖅᑎᑦᑎᓂᖅ  (11) 
ᓯᕗᓪᓕᐅᔾᔨᓂᖅ 9 
  

ᑮᓇᐅᔭᖃᖅᑎᑕᐅᓂᖅ 
 

 

ᐊᑐᖅᑐᐊᖅᑐᓄᑦ ᑮᓇᐅᔭᐃᑦ 10 (1) 
ᖃᑦᓯᐅᓂᖏᑦ ᐊᑭᓕᒃᓴᒃᑐᑦ ᐊᑐᖅᑐᐊᖅᑕᐅᔪᓂ 
ᑮᓇᐅᔭᖅᑖᕆᔭᐅᔪᑦ 

 (2) 

ᑮᓇᐅᔭᑦ ᐊᑐᖅᑐᐊᖅᑕᐅᔪᑦ 11 (1) 
ᐱᔪᓐᓇᖅᑎᑕᐅᙱᑦᑐᑦ  (2) 
ᐊᑐᕈᓐᓃᖅᑎᑦᑎᓂᖅ  (3) 

ᐊᑭᓖᒃᑲᓐᓂᕐᓂᖅ ᐊᑐᖅᑐᐊᖅᑐᓂᑦ  (5) 
ᑮᓇᐅᔭᑦ ᐊᖏᖅᑕᐅᓯᒪᔪᑦ 12 

ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ 
 

 

ᐃᓕᓴᕆᔭᐅᓯᒪᔪᖅ 19 (1) 
ᖃᓄᐃᓕᖓᓂᖏᑦ  (2) 
ᐱᔪᓐᓇᕐᓂᖃᕐᓂᖅ ᓂᕈᐊᖅᑎᓪᓗᒋᑦ ᐃᓇᖏᖅᓰᒐᔭᖅᑐᒥᑦ 
ᐃᓚᒋᔭᐅᔪᒥᑦ 

 (3) 

ᑭᒡᒐᖅᑐᐃᓂᖅ − ᒐᕙᒪᑦ ᓄᓇᕗᑦ  (4) 
ᑭᒡᒐᖅᑐᐃᓂᖅ − ᐊᓯᖏᑦ  (5) 

ᑲᙳᓇᖅᑑᑎᑦ  (5) 
  

ᐊᐅᓚᑦᑎᓂᖅ  

ᓯᓚᑦᑐᖅᓴᕐᕕᖕᒥᑦ ᐃᓕᓐᓂᐊᖅᑎᓄᑦ ᐃᑲᔫᑏᑦ ᐱᖁᔭᖅ 
 

ᑲᒥᓯᓇ, ᐱᖁᔭᐅᓪᓗᓂ ᐅᖃᐅᔾᔨᖅᑕᐅᓪᓗᓂ ᐊᒻᒪᓗ ᐊᖏᖅᑕᐅᑎᓪᓗᒍ ᒪᓕᒐᓕᐅᕐᕕᖕᒥᑦ, 
ᐊᑐᓕᖅᑎᑕᐅᔪᑦ ᒪᓕᒡᓗᒍ: 

 
ᑐᑭᖏᑦ 
1. ᑕᕝᕙᓂ ᐱᖁᔭᕐᒥᑦ, 
 
“ᑮᓇᐅᔭᒃᑲᓐᓂᕐᓄᑦ ᐊᖏᕈᑎᑦ” ᑐᑭᖃᖅᑐᖅ ᐊᖏᕈᑎ ᑕᕝᕙᓂ ᐃᓚᒃᑲᓐᓂᖓᓂ 15(1)(b); 
(additional funding agreement) 
 
“ᖁᑦᑎᖕᓂᖅᓴᒧᑦ ᐅᓂᕐᓗᖕᓂᕐᒧᑦ ᑲᑎᒪᔩᑦ” ᑐᑭᖃᖅᐳᖅ ᓯᓚᑦᑐᖅᓴᕐᕕᖕᒥᑦ ᐃᓕᓐᓂᐊᖅᑎᓄᑦ 
ᐃᑲᔫᑎᓂᑦ ᑲᑎᒪᔩᑦ ᐃᓕᓴᕆᔭᐅᕗᖅ ᒪᓕᒡᓗᒍ ᐃᓚᖓ 17; (Appeal Board) 
 
“ᐊᖏᖅᑕᐅᓯᒪᔪᑦ ᐃᓕᓐᓂᐊᕈᑎ ᖃᐅᔨᓴᕐᓂᕐᒧᑦ” ᑐᑭᓕᒃ 

(a) ᐃᓕᓐᓂᐊᕈᑎ ᖃᐅᔨᓴᕐᓂᕐᒧᑦ ᓇᓗᓇᐃᖅᑕᐅᓯᒪᔪᒥ ᒪᓕᒡᓗᒍ 
ᑲᓇᑕᒥᑦ ᐃᓕᓐᓂᐊᖅᑎᓄᑦ ᑮᓇᐅᔭᕐᓂᑦ ᐃᑲᔪᖅᑕᐅᓂᕐᒧᑦ ᐱᖁᔭᖅ 
(ᑲᓇᑕ), ᐅᕝᕙᓘᓐᓃᑦ 

(b) ᐃᓕᓐᓂᐊᕈᑎ ᖃᐅᔨᓴᕐᓂᕐᒧᑦ ᐊᖏᖅᑕᐅᓯᒪᔪᖅ ᒪᓕᒡᓗᒍ 
ᒪᓕᒐᕋᓛᓂᑦ ᐃᒪᓐᓇ 
(i) ᑐᕌᒍᑕᐅᕋᔭᖅᑐᒧᑦ 

(A) ᐃᓕᓐᓂᐊᕇᕈᓯᐊᕐᒥᑦ ᐅᕝᕙᓘᓐᓃᑦ 
ᓯᓚᑦᑐᖅᓴᕐᕕᒡᔪᐊᒥᑦ ᐃᓕᓴᕆᔭᐅᔾᔪᑎ, ᐅᕝᕙᓘᓐᓃᑦ 

(B) ᓇᓗᓇᐃᒃᑯᑕᕐᒥᑦ ᐱᔭᕆᐊᖃᖅᑐᓂᑦ ᒪᓕᒐᕋᓛᓂᑦ, 
(ii) ᐃᓕᓐᓂᐊᖅᑎᓅᖓᔪᑦ ᐅᖓᑖᓂ ᓯᓚᑦᑐᖅᓴᕐᕕᖕᒥᑦ, ᐊᒻᒪᓗ 
(iii) ᐱᖃᓯᐅᑎᔪᖅ 60%−ᓗᐊᒥᑦ ᐃᓕᓐᓂᐊᕈᑎᖃᖅᑐᒥᑦ 

ᐃᓗᓕᖏᑕ ᑕᐃᑲᓂ ᓯᓚᑦᑐᖅᓴᕐᕕᒡᔪᐊᒥ ᐅᕝᕙᓘᓐᓃᑦ 
ᓯᓚᑦᑐᖅᓴᕐᕕᖕᒨᖓᔪᒧᑦ, ᐱᖃᓯᐅᑎᔪᖅ ᐃᓗᓕᖏᑕ 
ᖃᐅᔨᓴᕐᓂᓕᕆᓂᕐᒧᑦ ᐅᕝᕙᓘᓐᓃᑦ ᐃᖅᑲᓇᐃᔭᕆᐅᖅᓴᓂᕐᒧᑦ; 
(approved program of studies) 

 
“ᐃᖅᑲᓇᐃᔭᕐᕕᒃ” ᑐᑭᓕᒃ ᐃᖅᑲᓇᐃᔭᕐᕕᖕᒥᑦ ᐱᓕᕆᐊᒃᓴᖃᖅᑐᖅ ᐊᐅᓚᑦᑎᓪᓗᓂ ᑖᔅᓱᒪ 
ᐱᖁᔭᐅᑉ; (department) 
 
“ᑐᒡᓕᐊ ᒥᓂᔅᑕ” ᑐᑭᓕᒃ ᑐᒡᓕᐊ ᒥᓂᔅᑕ ᐃᖅᑲᓇᐃᔭᕐᕕᖕᒥᑦ; (Deputy Minister) 

“ᓂᕈᐊᖅᑕᐅᓯᒪᔪᖅ ᐃᓕᓐᓂᐊᕐᕕᒃ” ᑐᑭᓕᒃ 
(a) ᓂᕈᐊᖅᑕᐅᓯᒪᔪᖅ ᐃᓕᓐᓂᐊᕐᕕᒃ ᓇᓗᓇᐃᖅᑕᐅᓯᒪᔪᒥ ᑲᓇᑕᒥᑦ 

ᐃᓕᓐᓂᐊᖅᑎᓄᑦ ᑮᓇᐅᔭᕐᓂᑦ ᐃᑲᔪᖅᑕᐅᓂᕐᒧᑦ ᐱᖁᔭᖅ (ᑲᓇᑕᒥᑦ) 
ᐅᕝᕙᓘᓐᓃᑦ 

(b) ᐃᓕᓐᓂᐊᕐᕕᒃ ᐊᑐᐃᓐᓇᖃᖅᑐ 
(i) ᐊᑐᐃᓐᓇᐅᑎᑦᓯᔪᑦ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᑦᑎᓯᐅᓂᑦ, 

ᐊᒻᒪᓗ 
(ii) ᓂᕈᐊᖅᑕᐅᓯᒪᔪᖅ ᒪᓕᒡᓗᒍ ᒪᓕᒐᕋᓛᑎᒍᑦ; (designated 

educational institution) 
 
“ᑐᑭᒧᐊᒃᑎᑦᑎᔨ” ᑐᑭᓕᒃ ᑐᑭᒧᐊᒃᑎᑦᑎᔨ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔫᑎᓂᒃ 
ᑎᓕᔭᐅᔪᖅ ᒪᓕᒡᓗᒍ ᐃᓚᖓ 21; (Director) 
 
“ᐱᔪᓐᓇᖅᑎᑕᐅᔪᖅ” ᑐᑭᓕᒃ 

(a) ᐃᓱᒪᒋᓪᓗᒍ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔫᑎᓂᒃ 
ᑮᓇᐅᔭᖅᑖᖅᑎᑕᐅᓂᖅ ᐊᓯᐊᒍᑦ ᑮᓇᐅᔭᖅᑖᖅᑎᑕᐅᒃᑲᓐᓂᕐᓂᕐᒧᑦ 
ᐊᖏᕈᑎᓂ, ᐱᔪᓐᓇᖅᑎᑕᐅᔪᓂ ᑕᕝᕙᓂ ᐱᖁᔭᕐᒥᑦ ᐊᒻᒪᓗ 
ᒪᓕᒐᕋᓛᓂᑦ, ᐅᕝᕙᓘᓐᓃᑦ 

(b) ᐃᓱᒪᒋᓪᓗᒍ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔪᕐᓂᖅ 
ᑮᓇᐅᔭᖅᑎᒍᑦ ᑕᐃᑲᓂ ᑮᓇᐅᔭᖅᑖᖅᑎᑕᐅᒃᑲᓐᓂᕐᓂᕐᒧᑦ ᐊᖏᕈᑎᓂ, 
ᐱᔪᓐᓇᖅᑕᐅᑎᔪᖅ ᒪᓕᒡᓗᒍ ᐊᖏᕈᑎᒃᑯᑦ; (eligible) 

 
“ᑲᑎᒪᔩᑦ” ᑐᑭᓕᒃ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᐃᓕᓴᕆᔭᐅᓯᒪᕗᖅ 
ᒪᓕᒡᓗᒍ ᐃᓚᖓ 19; (Forum) 
 
“ᑮᓇᐅᔭᕐᒥᑦ ᐊᑐᖅᑐᐊᕐᓂᖅ” ᑐᑭᓕᒃ ᐃᓕᓐᓂᐊᖅᑎᓄᑦ ᑮᓇᐅᔭᕐᓂᑦ ᐊᑐᖅᑐᐊᕐᓂᖅ 
ᑲᔪᓰᓐᓇᖅᐳᖅ ᒪᓕᒡᓗᒍ ᐃᓚᖓ 10; (Loan Fund) 
 
“ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕐᓂᖅ” ᑐᑭᓕᒃ ᐃᓕᓐᓂᐊᕐᓂᖅ ᓯᓚᑦᑐᖅᓴᕐᕕᒡᔪᐊᒥᑦ 
ᐅᕝᕙᓘᓐᓃᑦ ᓯᓚᑦᑐᖅᓴᕐᕕᖕᒦᖓᖅᑐᒥᑦ, ᐱᖃᓯᐅᑎᔪᖅ ᐃᓕᓐᓂᐊᕐᓂᖅ 
ᖃᐅᔨᓴᕐᓂᓕᕆᓂᕐᒧᑦ ᐅᕝᕙᓘᓐᓃᑦ ᓴᓇᔪᓕᕆᓂᕐᒧᑦ; (post-secondary education) 
 
“ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔫᑎ” ᑐᑭᓕᒃ ᐃᑲᔫᑎᑦ ᐋᖅᑭᒃᓯᒪᔪᑦ ᐃᓚᖏᑦ 3 
ᐊᒻᒪᓗ 4; (post-secondary student support) 
 
“ᕿᒥᕐᕈᔩᑦ ᑲᑎᒪᔨᖏᑦ” ᑐᑭᓕᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓕᓴᕆᔭᐅᓯᒪᕗᖅ ᒪᓕᒡᓗᒍ 
ᐃᓚᖓ 16−ᒥ; (Review Panel) 
 
“ᐊᐅᓚᑦᑎᔨᒻᒪᕆᒃ” ᑐᑭᓕᒃ ᐊᔾᔨᖓᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖅ; (senior 
manager) 

“ᐃᓕᓐᓂᐊᖅᑎᓄᑦ ᐃᑲᔪᖅᑎ” ᑐᑭᓕᒃ ᐃᓕᓐᓂᐊᖅᑎᓄᑦ ᐃᑲᔪᖅᑎ ᓂᕈᐊᖅᑕᐅᓯᒪᔪᖅ 
ᒪᓕᒡᓗᒍ ᐃᓚᖓ 22. (student support officer) 
 
ᐱᔾᔪᑎᖏᑦ 
2. ᐱᔾᔪᑎᖏᑦ ᑕᕝᕙᓂ ᐱᖁᔭᕐᒥᑦ ᐊᒻᒪᓗ ᒪᓕᒐᕋᓛᓂᑦ ᐅᑯᐊᖑᕗᑦ: 

(a) ᐃᓕᓴᖅᓯᕗᖅ ᐃᓄᐃᑦ ᐃᓱᒪᒋᔭᖏᓐᓂᑦ, ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ ᐊᒻᒪᓗ ᐃᓄᐃᑦ ᐱᖅᑯᓯᑐᖃᕐᒥᓂᑦ 
ᖃᐅᔨᒪᔭᖏᑦ 
(i) ᑐᙵᕕᓕᐅᕐᓗᑎᒃ ᓄᓇᕗᒻᒥ ᓯᓚᑦᑐᖅᓴᕐᕕᐊᓄᑦ 

ᐃᓕᓐᓂᐊᖅᑎᖏᓐᓂᑦ ᐃᑲᔫᑎᑖᕐᕕᐊᓂ, ᐊᒻᒪᓗ 
(ii) ᐃᑲᔪᖅᓱᐃᓗᑎᑦ ᐊᒻᒪᓗ ᐋᖅᑭᒃᓱᐃᓗᑎᑦ ᓂᕆᐅᒋᔭᐅᔪᓂᑦ 

ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔫᑎᖏᓐᓂᑦ; 
(b) ᐃᑲᔪᖅᓱᕐᓗᒋᑦ ᑲᔪᓯᑦᑎᐊᕈᓐᓇᖁᓗᒋᑦ ᐱᔾᔪᑎᖏᑦ ᑎᑎᕋᖅᓯᒪᔪᑦ 23 

ᐊᒻᒪᓗ 24 ᓄᓇᕗᒻᒥᑦ ᐊᖏᕈᑎᐊᓂ, ᐱᖃᓯᐅᑎᔪᖅ 
ᐃᑲᔪᕈᓐᓇᕐᓗᑎᑦ ᓄᓇᕗᒻᒥᑦ ᐃᓄᐃᑦ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑎᖏᓐᓂᑦ; 

(c) ᐃᑲᔪᖅᓱᕐᓂᖅ ᐃᖅᑲᓇᐃᔮᒃᓴᓄᑦ ᐊᒻᒪᓗ ᐃᓄᖃᑎᒌᑦ 
ᐱᔪᓐᓇᕐᓂᖅᑖᖅᑎᖁᓗᒋᑦ; 

(d) ᓄᓇᕗᒻᒥᑦ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᖏᑦ 
ᐊᐅᓚᑦᑎᔾᔪᑎᖃᕐᓗᑎᑦ ᐃᑲᔫᑎᓂᒃ ᐊᒻᒪᓗ ᐃᑲᔪᖅᑕᐅᓗᑎᑦ 
ᑲᑐᔾᔨᖃᑎᒌᖕᓂᒃᑯᑦ ᐃᖅᑲᓇᐃᔭᖃᑎᒌᒃᑐᓂ ᓇᖕᒥᓂᖃᖅᑎᓪᓚᕆᓂᑦ; 

(e) ᐃᑲᔪᕐᓂᖅ ᓄᓇᕗᒻᒥᑦ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᒪᓐᓇ 
(i) ᐃᑲᔫᑎᓪᓚᕆᖕᓂᑦ ᑕᐃᒪᓐᓇ ᑮᓇᐅᔭᕐᓂᑦ 

ᐃᑲᔫᑎᐅᖏᓐᓇᖃᑦᑕᖅᑐᓂ, ᐊᒻᒪᓗ 
(ii) ᑮᓇᐅᔭᖅᑎᒎᖏᑦᑐᖅ ᐃᓄᖕᓂᑦ ᐃᑲᔫᑎᓄᑦ ᐃᓕᓐᓂᐊᖅᑏᑦ 

ᑲᔪᓯᑦᑎᐊᕈᓐᓇᖁᓗᒋᑦ; ᐊᒻᒪᓗ 
(f) ᓯᕗᒻᒧᐊᒃᓴᐃᓗᑎᑦ ᐃᓄᐃᑦ ᓇᓕᒧᒌᒃᑎᓐᓇᓱᐊᕐᓗᑎᑦ 

ᐃᑲᔫᑎᒃᑲᓐᓂᕐᓂᖅ ᐅᑯᓂᖓ 
(i) ᓄᓇᕗᒻᒥ ᐃᓄᐃᑦ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑏᑦ, 
(ii) ᐃᓄᐃᑦ ᑎᒥᒥᒍᑦ ᐊᔪᕈᑎᖃᖅᑐᑦ, ᐊᒻᒪᓗ 
(iii) ᐊᓯᖏᑦ ᐃᓄᐃᑦ ᐱᔪᓐᓇᐅᑎᖃᖅᑐᖅ ᑐᔪᕐᒥᔪᓐᓇᕐᓂᕐᒥᒃ 

ᒪᓕᒡᓗᒍ ᐃᓄᐃᑦ ᐱᔪᓐᓇᐅᑎᖏᓐᓄᑦ ᐱᖁᔭᖅ. 
 

ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔫᑎᑦ 
 
ᖃᓄᐃᑦᑐᓂᖏᑦ ᐃᑲᔫᑎᑦ 
3. ᒪᓕᒡᓗᒍ ᑕᕝᕙᓂ ᐱᖁᔭᕐᒥᑦ ᐊᒻᒪᓗ ᒪᓕᒐᕋᓛᓂᑦ, ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑎᓄᑦ ᐃᑲᔫᑎᑦ ᐊᑐᐃᓐᓇᐅᑐᐃᓐᓇᕆᐊᓕᒃ 

(a) ᐊᐃᑦᑑᓯᐊᓂᑦ; 
(b) ᕿᑐᕐᖏᐅᕈᑎᖃᙱᑦᑐᑦ ᑮᓇᐅᔭᑦ ᐊᑐᖅᑐᐊᒐᑦ; 

(c) ᐃᓕᓐᓂᐊᕈᑎᒧᑦ ᐃᓱᓕᑦᑎᓂᕐᒧᑦ ᐱᓇᓱᐊᕈᑏᑦ; ᐊᒻᒪᓗ 
(d) ᑮᓇᐅᔭᑎᒎᙱᑦᑐᖅ ᐃᓄᖕᓂᑦ ᐃᑲᔫᑎᓂᑦ. 

 
ᖃᓄᐃᑦᑑᓂᖏᑦ ᐃᑲᔫᑎᑦ 
4. (1) ᒪᓕᒡᓗᒍ ᑕᕝᕙᓂ ᐱᖁᔭᕐᒥᑦ ᐊᒻᒪᓗ ᒪᓕᒐᕋᓛᓂᑦ, ᐅᑯᐊ ᐱᖓᓱᑦ 
ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔫᑎ ᐊᑐᐃᓐᓇᐅᒋᐊᓖᑦ: 

(a) ᒐᕙᒪᒃᑯᓐᓂᖔᖅᑐᓂᒃ ᐃᑲᔫᑎᑦ, ᑐᓂᔭᐅᒋᐊᓖᑦ ᐊᐃᑦᑑᓯᐊᑎᒍᑦ 
ᐱᔪᓐᓇᖅᑐᓕᒫᓄᑦ ᐃᓄᖕᓂᑦ ᐱᖃᓯᐅᑎᔪᓪᓗ 
(i) ᖃᖓᑦᑕᐅᑎᒃᓴᖏᓐᓂᑦ ᐃᑲᔫᑎᓂᒃ ᓇᓗᓇᐃᖅᓯᒪᔪᑦ 

ᒪᓕᒐᕋᓛᓂᑦ, 
(ii) ᐃᑲᔫᑎᑦ ᑐᓂᔭᐅᔪᑦ ᐱᓗᐊᖅᑐᓄᑦ 

(A) ᐃᓄᐃᑦ ᑎᒥᒥᒍᑦ ᐊᔪᕈᑎᖃᖅᑐᑦ, ᐊᒻᒪᓗ 
(B) ᐊᓯᖏᑦ ᐃᓄᐃᑦ ᐱᔪᓐᓇᐅᑎᖃᖅᑐᑦ 

ᑐᔪᕐᒥᔪᓐᓇᕐᓂᕐᒥᒃ ᒪᓕᒡᓗᒍ ᐃᓄᐃᑦ 
ᐱᔪᓐᓇᐅᑎᖏᓐᓄᑦ ᐱᖁᔭᖅ, ᐊᒻᒪᓗ 

(iii) ᑮᓇᐅᔭᖅᑎᒎᙱᑦᑐᖅ ᐃᓄᖕᓄᑦ ᐃᑲᔫᑎᑦ; 
(b) ᒐᕙᒪᒃᑯᓐᓂᖔᖅᑐᓂᒃ ᐃᑲᔫᑎᑦ, ᐊᐃᑦᑑᓯᐊᖑᒋᐊᓖᑦ ᐱᔪᓐᓇᖅᑐᓄᑦ 

ᓄᓇᕗᒻᒥᑦ ᐃᓄᖏᓐᓄᑦ ᐊᒻᒪᓗ ᑮᓇᐅᔭᕐᓂᑦ ᐊᑐᖅᑐᐊᕐᓂᖅ 
ᑕᒪᐃᓐᓄᑦ ᐊᓯᖏᓐᓄᑦ ᐱᔪᓐᓇᖅᑐᓄᑦ ᐃᓄᖏᓐᓂᑦ ᐊᒻᒪᓗ 
ᐱᖃᓯᐅᑎᕗᑦ ᐊᑭᖏᑦ ᐅᑯᓂᖓ 
(i) ᐃᓕᓐᓂᐊᕈᑎᓄᑦ ᐊᑭᓕᐅᑎᑦ ᐊᒻᒪᓗ ᐊᑭᓕᒐᒃᓴᐅᒋᐊᓖᑦ, 
(ii) ᕿᒥᕐᕈᐊᒐᓄᑦ ᐊᒻᒪᓗ ᓱᓇᒃᑯᑖᓂ ᐱᔭᕆᐊᖃᖅᑐᑦ 

ᐃᓕᓐᓂᐊᕈᑎᓂ, ᐊᒻᒪᓗ 
(iii) ᐅᒫᔾᔪᑎᓄᑦ ᐃᑲᔫᑎᑦ; 

(c) ᓄᓇᕗᒻᒥ ᐃᓄᐃᑦ ᖃᐅᔨᓴᐅᑎᓄᑦ ᐃᑲᔫᑎᑦ, ᑐᓂᔭᐅᒋᐊᓖᑦ 
ᐊᐃᑦᑑᓯᐊᑯᑦ ᐊᒻᒪᓗ ᐃᓕᓐᓂᐊᖅᑕᒥᓄᑦ ᐃᓱᓕᑦᑎᔪᓄᑦ ᐊᑭᓕᐅᑎᑦ 
ᐱᔪᓐᓇᖅᑎᑕᐅᔪᓐᓇᖅᑐᓄᑦ ᓄᓇᕗᑦ ᐃᓄᖏᓐᓄᑦ. 

 
ᐃᑲᔫᑎᒃᑲᓐᓃᑦ 

(2) ᐃᑲᔫᑎᒃᑲᓐᓃᑦ ᐊᑐᐃᓐᓇᐅᑎᑐᐃᓐᓇᕆᐊᓖᑦ ᑕᐃᑯᓇ ᑮᓇᐅᔭᒃᑲᓐᓂᖅᑎᒍᑦ 
ᐊᖏᕈᑎᐊᓂ. 
 
ᐱᔪᓐᓇᖅᑎᑕᐅᔪᑦ ᐃᑲᔫᑎᒧᑦ 
5. (1) ᑖᒃᑯᐊ ᒪᓕᓪᓗᒍ ᒪᓕᒐᕋᓛᖏᑦ ᐱᓪᓗᒋᑦ ᓄᖅᑲᖅᑎᑕᐅᓂᕐᒧᑦ ᐅᕝᕙᓘᓐᓃᑦ 
ᒥᒃᖠᒋᐊᖅᑕᐅᓗᑎᑦ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔫᑎᓂ, ᐃᓄᐃᑦ 
ᐱᔪᓐᓇᖅᑎᑕᐅᔪᖅ ᓯᓚᑦᑐᖅᓴᕐᕕᖕᒥ ᐃᑲᔫᑎᓂ ᐃᒪᓐᓇᐃᑉᐸᑦ 

(a) ᐊᖏᖅᑕᐅᓯᒪᒃᐸᑦ ᐊᑎᓕᐅᕐᓗᓂ ᓂᕈᐊᖅᑕᒥᓂ ᐃᓕᓐᓂᐊᕐᕕᖕᒥᑦ 
ᐊᖏᖅᑕᐅᓯᒪᔪᒧᑦ ᐃᓕᓐᓂᐊᕈᑎᒥᑦ ᖃᐅᔨᓴᕐᓂᒃᑯᑦ; ᐊᒻᒪᓗ 

(b) ᓄᓇᕗᒻᒥᐅᑕᐅᓗᓂ ᐊᕐᕌᒍᓪᓗᐊᒧᑦ ᐊᖏᖅᑕᐅᓚᐅᖏᓐᓂᕐᒥᓂᑦ 
ᐊᑎᓕᐅᖅᓯᒪᑎᓪᓗᒍ ᓂᕈᐊᕆᔭᒥᓂᒃ ᐃᓕᓐᓂᐊᕐᕕᖕᒥᑦ 
ᐊᖏᖅᑕᐅᓯᒪᒍᓂ ᐃᓕᓐᓂᐊᕈᑎᒧᑦ ᖃᐅᔨᓴᕐᓂᕐᒧᑦ. 

ᐱᔪᓐᓇᖅᑎᑦᑎᓂᖅ ᐃᑲᔫᑎᒋᔭᐅᖃᑦᑕᖅᑐᓄᑦ 

(2) ᐃᓚᒋᐊᖅᑕᐅᓯᒪᔪᒥ ᐱᔪᓐᓇᖅᑎᑕᐅᔪᓐᓇᕐᓗᓂ ᒪᓕᒃᑕᐅᔪᒃᓴᒥᒃ ᑕᕝᕙᓂ 
ᐃᓚᒃᑲᓐᓂᖓᓂ (1), ᐅᑯᐊ ᐱᔪᓐᓇᖅᑎᑕᐅᖃᑦᑕᖅᐳᑦ ᑐᕌᖓᔪᓂ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑎᓄᑦ ᐃᑲᔫᑎᓄᑦ; 

(a) ᑭᓯᐊᓂᑐᐊᖅ ᓄᓇᕗᒻᒥ ᐃᓄᖁᑎᖏᑦ ᐱᔪᓐᓇᖅᑕᐅᕗᑦ ᐅᑯᓂᖓ 
(i) ᐃᓕᓐᓂᐊᖅᑎᓄᑦ ᑮᓇᐅᔭᕐᓂᑦ ᐃᑲᔫᑎᑦ ᑐᓂᔭᐅᓗᑎᒃ 

ᐊᐃᑦᑑᓯᐊᒃᑯᑦ, ᐊᒻᒪᓗ 
(ii) ᓄᓇᕗᒻᒥᑦ ᐃᓄᖁᑎᖏᓐᓄᑦ ᖃᐅᔨᓴᕐᓂᕐᒧᑦ ᐃᑲᔫᑎᖏᓐᓂᑦ; 

(b) ᑖᒃᑯᐊ ᐃᓄᐃᑦ ᐱᔪᓐᓇᖅᑎᑕᐅᓯᒪᔪᑦ ᓇᓗᓇᐃᖅᓯᒪᔮᓂ 
ᒪᓕᒐᕋᓛᓂᑦ ᐱᔪᓐᓇᖅᑎᑕᐅᕗᑦ ᒐᕙᒪᒃᑯᓂᙶᖅᑐᒥᑦ ᐃᑲᔫᑎᓂ 
ᐅᑯᓂᖓ 
(i) ᐃᓄᐃᑦ ᑎᒥᒥᒍᑦ ᐊᔪᕈᑎᖃᖅᑐᑦ, ᐊᒻᒪᓗ 
(ii) ᐊᓯᖏᑦ ᐃᓄᐃᑦ ᐱᔪᓐᓇᖅᑎᑕᐅᔪᑦ ᑐᔪᕐᒥᔪᓐᓇᕐᓂᕐᒥᑦ 

ᑕᐃᑯᓇᑎᒍᑦ ᐃᓄᐃᑦ ᐱᔪᓐᓇᐅᑎᖏᓐᓄᑦ ᐱᖁᔭᖅ; 
(c) ᐱᔪᓐᓇᖅᑐᑐᐊᑦ ᐃᓄᐃᑦ ᓇᓗᓇᐃᖅᓯᒪᔪᑦ ᒪᓕᒐᕋᓛᓂᑦ 

ᖃᓄᐃᑦᑑᓂᖓᓄᑦ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔫᑎᓂ 
ᐱᔪᓐᓇᖅᑎᑕᐅᕗᑦ ᓇᓗᓇᐃᖅᓯᒪᔮᓂ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑎᓄᑦ ᐃᑲᔫᑎᓄᑦ. 

 
ᓄᓇᖃᐃᓐᓇᖅᑎᓪᓗᒍ − ᐱᔨᑦᑎᑕᐅᓂᖅ ᓯᓚᑖᓂ ᓄᓇᕗᑦ 

(3) ᐱᔾᔪᑎᒋᓗᒍ ᑕᕝᕙᓂ ᐊᕕᒃᑐᖅᓯᒪᔪᑦ ᑎᑎᕋᖅᓯᒪᔪᒦᑦᑐᒥᑦ (1)(b), ᐃᓄᒃ 
ᓄᓇᕗᒦᑦᑐᓐᓃᖅᑐᕕᓂᖅ ᐱᓇᓱᐊᖅᑎᓪᓗᒍ ᐱᔨᑦᑎᖅᑕᐅᓗᓂ ᑮᓇᐅᔭᖅᑎᒍᑦ ᓄᓇᕗᒻᒥᑦ 
ᒐᕙᒪᒃᑯᓐᓂ, ᑭᒃᑯᑐᐃᓐᓇᕐᓄᑦ ᑭᒡᒐᖅᑐᐃᔩᑦ, ᑲᓇᑕᒥ ᒐᕙᒪᒃᑯᑦ ᐅᕝᕙᓘᓐᓃᑦ ᐃᓚᖓᓂ 
ᑭᒡᒐᖅᑐᐃᔨᖏᓐᓂᑦ ᐃᓱᒪᒋᔭᐅᒐᔭᖅᑐᖅ ᓄᓇᕘᒥᐅᑕᐅᖏᓐᓇᖅᑐᖅ ᐱᑎᓪᓗᒋᑦ ᑖᒃᑯᓂᖓ 
ᐱᔨᑦᑎᕋᐅᑎᓂᒃ ᐊᒻᒪᓗ ᑮᓇᐅᔭᖅᑖᖅᑎᑕᐅᓗᓂ 

(a) ᐱᖃᓯᐅᑎᔪᖅ, ᖃᐅᔨᒪᒃᑲᓐᓂᖁᓗᒋᑦ, ᐱᖃᑦᑕᕐᓗᓂ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᕈᑎᓄᑦ ᑮᓇᐅᔭᕐᓂᑦ ᐃᑲᔪᖅᑕᐅᓗᓂ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑎᓄᑦ ᐃᑲᔪᖅᑕᐅᓂᒃᑯᑦ; ᑭᓯᐊᓂᓕ 

(b) ᐱᖃᑕᐅᙱᑦᑐᑦ ᐱᔨᑦᑎᐅᑎᓂ ᓇᓗᓇᐃᖅᓯᒪᔮᓂ ᒪᓕᒐᕋᓛᓂᑦ. 
 
ᓄᓇᖃᐃᓐᓇᖅᑎᓪᓗᒍ − ᖃᐅᔨᓴᕐᓂᖅ ᓄᓇᕗᑦ ᓯᓚᑖᓂ 

(4) ᐱᔾᔪᑎᒋᓗᒍ ᑕᕝᕙᓂ ᐊᕕᒃᑐᖅᓯᒪᔪᑦ ᑎᑎᕋᖅᓯᒪᔪᒦᑦᑐᒥᑦ (1)(b), ᐃᓄᒃ 
ᓄᓇᕘᑦ ᓯᓚᑖᓄᐊᖅᑐᕕᓂᖅ ᐃᓕᓐᓂᐊᕆᐊᖅᑎᓪᓗᒍ ᐅᕝᕙᓘᓐᓃᑦ ᐃᓕᓐᓂᐊᕕᓕᐊᕐᓗᓂ 
ᓄᓇᖃᐃᓐᓇᕐᓗᓂ ᓄᓇᕗᒻᒥ ᐃᓕᓐᓂᐊᕆᐊᖅᓯᒪᑎᓪᓗᒍ ᐅᕝᕙᓘᓐᓂᑦ ᐃᓕᓐᓂᐊᕐᕕᖕᒧᑦ 
ᐃᒪᓐᓇᐃᑉᐸᑦ 

(a) ᐅᑭᐅᑭᓗᐊᖅᐸᑦ, ᐅᑯᓂᖓ ᓇᓕᐊᑐᐃᓐᓇᖅ 
ᓄᓇᕗᒻᒥᐅᑕᑐᐃᓐᓇᐅᓗᓂ: 
(i) ᐃᓄᒃ ᒪᓕᒐᖅᑎᒍᑦ ᐱᓯᒪᑦᑎᒍᓂ ᐅᑭᐅᑭᑦᑐᒥᑦ, 



6 

(ii) ᐃᓄᒃ ᐃᓱᒪᓕᐅᕆᕙᒃᑐᒥᒃ ᐱᓪᓗᒍ ᐃᓕᓐᓂᐊᖅᑐᓕᕆᓂᕐᒧᑦ 
ᐅᑭᐅᑭᑦᑐᒧᑦ ᑕᐃᑲᓂ ᐊᖓᔪᖅᑳᖃᕐᓂᕐᒥᒃ ᑎᓕᓯᔾᔪᑎᒃᑯᑦ 
ᒪᓕᒡᓗᒍᑲᑎᑎᑕᐅᓯᒪᔪᓂᒃ ᐊᕕᑦᑐᓄᑦ ᐱᖁᔭᖅ (ᑲᓇᑕ); 

(b) ᐃᓐᓇᐅᓐᓂᕈᓂ ᓄᓇᕘᑦ ᓯᓚᑖᓄᐊᖅᑐᕕᓂᖅ ᐅᑭᐅᑭᓗᐊᕐᓗᓂ, 
ᐱᔪᓐᓇᖅᑎᑕᐅᓐᓂᕈᓂ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ 
ᐃᑲᔫᑎᒥᑦ ᐃᕐᖐᓐᓇᑲᐅᑎᒋ 19-ᓂᒃ ᐅᑭᐅᖃᓕᓚᐅᙱᓐᓂᕐᓂ; 
ᐅᕝᕙᓘᓐᓃᑦ 

(c) ᐃᓐᓇᐅᓐᓂᕈᓂ ᓄᓇᕘᑦ ᓯᓚᑖᓄᐊᖅᑐᕕᓂᖅ ᐃᓐᓇᐅᑎᓪᓗᒍ, 
ᐱᔪᓐᓇᕐᓂᖃᓚᐅᕈᓂ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔫᑎᒥᑦ 
ᐃᕐᖐᓐᓇᑲᐅᑎᒋ ᓄᓇᕗᒻᒥᑦ ᐊᐅᓪᓚᓚᐅᑎᓐᓇᒍ. 

 
ᐱᔾᔪᑎᖃᑦᑎᐊᕐᓂᖅ 

(5) ᐃᓄᒃ ᓄᓇᕗᒦᑦᑐᓐᓃᖅᑐᕕᓂᐅᑎᓪᓗᒍ  
(a) ᒪᓕᒡᓗᒍ ᐃᓚᒃᑲᓐᓂᖓᓂ (3), ᑭᓯᐊᓂ ᓄᓇᕗᑦ 

ᓯᓚᑖᓂᖏᓐᓇᓕᖅᑎᓪᓗᒍ ᐱᔾᔪᑎᖃᕐᓗᓂ ᐃᓕᓐᓂᐊᕆᐊᕐᓂᕐᒥᓂᑦ 
ᐅᕝᕙᓘᓐᓃᑦ ᐃᓕᓐᓂᐊᕐᕕᓕᐊᖃᑦᑕᕐᓗᓂ, 
ᓄᓇᖃᑐᐃᓐᓇᕐᓂᕋᓱᒋᔭᐅᒐᔭᖅᑐᖅ ᒪᓕᒡᓗᒍ ᐃᓚᒃᑲᓐᓂᖓᓂ (4) 
ᐊᐅᓪᓚᖁᔨᓐᓂᕈᑎᑦ ᓄᓇᕗᒻᒥᑦ ᑕᔅᓱᒥᖓ ᐱᔾᔪᖃᕐᓗᑎᑦ; ᐊᒻᒪᓗ 

(b) ᒪᓕᒡᓗᒍ ᐃᓚᒃᑲᓐᓂᖓᓂ (4), ᑭᓯᐊᓂ ᓄᓇᕗᑦ 
ᓯᓚᑖᓂᖏᓐᓇᖅᐸᑦ ᐱᔨᑦᑎᑕᐅᖃᑦᑕᖅᐸᑦ ᑮᓇᐅᔭᕐᓂᑦ ᓄᓇᕗᑦ 
ᒐᕙᒪᖓᓂ, ᑭᒃᑯᑐᐃᓐᓇᕐᓄᑦ ᑭᒡᒐᖅᑐᐃᔪᒥᑦ, ᑲᓇᑕᐅᑉ ᒐᕙᒪᖓᓂ 
ᐅᕝᕙᓘᓐᓂᑦ ᐃᓚᖓᓂ ᑭᒡᒐᖅᑐᐃᔪᓂᑦ, 
ᓄᓇᖃᐃᓐᓇᕐᓂᐊᕋᓱᒋᔭᐅᒐᔭᖅᑐᖅ ᒪᓕᒡᓗᒍ ᐃᓚᒃᑲᓐᓂᖓᓂ (3) 
ᓲᕐᓗ ᐊᐅᓪᓚᖅᑐᕕᓂᐅᖂᔨᖏᓪᓗᑎᑦ ᑕᔅᓱᒧᖓ ᐱᔾᔪᑎᖃᕐᓗᑎᑦ. 

 
ᓈᒻᒪᒋᔭᐅᔪᑦ 

(6) ᐃᓚᒃᑲᓐᓂᖏᑦ (3)-ᒥᑦ (5) ᒧᑦ ᑐᕌᖓᙱᓚᖅ ᐃᓄᒃ ᐊᐅᓪᓚᖅᑐᕕᓂᖅ 
ᓄᓇᕗᒻᒥᑦ 

(a) ᖃᐅᔨᒪᒃᑲᓐᓂᖁᓗᒋᑦ, ᓄᓇᕗᒻᒥᐅᑕᐅᓪᓚᕆᓚᐅᙱᑦᑐᖅ ᓄᓇᕗᒻᒥ 
ᐊᐅᓪᓚᓚᐅᙱᑎᓪᓗᒍ; ᐅᕝᕙᓘᓐᓃᑦ 

(b) ᐱᔪᓐᓇᖅᑎᑕᐅᔪᖅ ᐱᖃᑕᕐᓗᓂ ᓯᓚᑦᑐᖅᓴᕐᕕᖕᒥ ᑮᓇᐅᔭᕐᓂᑦ 
ᐃᑲᔫᑎᓂᒃ ᓴᓂᕐᕙᒃᑕᐅᓯᒪᔪᑦ ᓄᓇᖃᖅᑐᓄᑦ ᒪᓕᒡᓗᒍ ᒪᓕᒐᖏᑎᒍᑦ 
ᑖᒃᑯᓄᖓ ᓄᓇᓖᑦ ᐊᕕᒃᑐᖅᓯᒪᔪᒥᓂ ᐊᓯᐊᓂᒡᓘᓐᓃᑦ 
ᐅᑭᐅᖅᑕᖅᑐᒥᑦ. 

 
ᑐᒃᓯᕋᐅᑎ 
6. (1) ᑐᒃᓯᕋᐅᑎ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔫᑎ ᓴᓇᔭᐅᒋᐊᓕᒃ 
ᐃᓕᓐᓂᐊᖅᑎᓄᑦ ᐃᑲᔪᖅᑎᒧᑦ ᒪᓕᒡᓗᒍ ᒪᓕᒐᕋᓛᑎᒍᑦ. 

ᐱᔪᓐᓇᐅᔪᖅ ᐃᓱᒪᒋᔭᐅᓂᖓ 
(2) ᑖᓐᓇ ᒪᓕᓪᓗᒍ ᐃᓚᒃᑲᓐᓂᖓᓂ (3), ᐊᔪᓐᓇᕈᓐᓂᑐᐊᖅᐸᑦ 

ᐱᔭᕇᖅᓯᒪᑦᑎᐊᖅᑐᒥᑦ ᑐᒃᓯᕋᐅᑎᒥᑦ ᒪᓕᒡᓗᒍ ᒪᓕᒐᕋᓛᓂᑦ, ᐃᓕᓐᓂᐊᖅᑎᓄᑦ ᐃᑲᔫᑎ 
ᐃᓱᒪᓕᐅᕆᐊᖃᖅᐳᖅ  

(a) ᑐᒃᓯᕋᖅᑐᖅ ᐱᔪᓐᓇᖅᑎᑕᐅᒍᓂ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ 
ᐃᑲᔫᑎᒥᑦ; ᐊᒻᒪᓗ 

(b) ᑐᒃᓯᕋᖅᑐᖅ ᐱᔪᓐᓇᖅᑎᑕᐅᒍᓂ, ᐃᓱᒪᒋᔭᐅᒋᐊᓕᒃ 
ᖃᓄᐃᓕᖓᓂᖏᑦ, ᐊᑭᖏᑦ ᐊᒻᒪᓗ ᖃᓄᖅ ᐊᑯᓂᐅᑎᒋᖕᒪᖔᑦ 
ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔫᑎᒥᑦ ᑐᒃᓯᕋᖅᑐᖅ 
ᐱᔪᓐᓇᖅᑕᒥᓂᒃ. 

 
ᑐᑭᓯᐊᔾᔪᑎᒃᓴᒃᑲᓐᓃᑦ ᐅᕝᕙᓘᓐᓃᑦ ᑎᑎᖅᑲᑦ 

(3) ᐃᓕᓐᓂᐊᖅᑎᓄᑦ ᐃᑲᔪᖅᑎ ᑐᒃᓯᕋᑐᐃᓐᓇᕆᐊᓕᒃ ᑐᒃᓯᕋᖅᑐᒧᑦ 
ᑐᑭᓯᐊᔾᔪᑎᒃᓴᒃᑲᓐᓂᕐᓂᑦ ᐅᕝᕙᓘᓐᓃᑦ ᑎᑎᖅᑲᓂᑦ ᐱᔭᕆᐊᖃᓪᓚᕆᒃᑲᔭᕐᒪᖔᑦ 
ᐃᓱᒪᒋᔭᐅᓇᓱᒃᑎᓪᓗᒍ ᑐᒃᓯᕋᖅᑐᖅ ᐱᔪᓐᓇᖅᑎᑕᐅᒐᔭᕐᒪᖔᑦ ᒪᓕᒡᓗᒍ ᑕᕝᕙᓂ ᐱᖁᔭᕐᒥᑦ 
ᐊᒻᒪᓗ ᒪᓕᒐᕋᓛᓂᑦ, ᐊᒻᒪᓗ ᐊᖏᖅᑕᐅᙱᑐᐃᓐᓇᕆᐊᓕᒃ ᑐᒃᓯᕋᖅᑐᖅ ᑐᓴᒐᒃᓴᒃᓂᕐᓂᑦ 
ᑎᑎᖅᑲᓂᒡᓘᓐᓃᑦ ᑐᓂᓯᓐᓂᙱᓐᓂᖅᐸᑕ. 

 
ᖃᐅᔨᒃᑲᐃᔾᔪᑎ 

(4) ᐃᓕᓐᓂᐊᖅᑎᓄᑦ ᐃᑲᔪᖅᑎ ᐃᒪᓐᓇᐃᑦᑕᕆᐊᓕᒃ, ᐊᔪᕐᓇᕈᓐᓂᑐᐊᕈᓂ 
ᐃᓱᒪᒃᓴᖅᓯᐅᓚᐅᖅᑎᓪᓗᒍ ᒪᓕᒡᓗᒍ ᐃᓚᒃᑲᓐᓂᖓᓂ (2), ᐊᐅᓪᓚᐃᑎᑦᑎᓗᓂ 
ᖃᐅᔨᒃᑲᐃᔾᔪᑎᒥᒃ ᑐᒃᓯᕋᖅᑐᒧᑦ ᐋᖅᑭᒃᓯᒪᓗᑎᑦ ᐃᒪᓐᓇ 

(a) ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔫᑎ ᑐᓂᔭᐅᒐᔭᖅᑐᖅ 
ᑐᒃᓯᕋᖅᑐᒧᑦ, ᐊᒻᒪᓗ 
(i) ᖃᓄᐃᑦᑑᓂᖏᑦ, ᐊᑭᖏᑦ ᐊᒻᒪᓗ ᖃᓄᐃᓕᖓᓂᖏᑦ 

ᐃᑲᔫᑎᐅᑉ, ᐊᒻᒪᓗ 
(ii) ᐱᔭᕆᐊᖃᕐᓂᕈᓂ, ᑐᒃᓯᕋᖅᑐᖅ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᖅᑎᓄᑦ ᐃᑲᔫᑎᒥᑦ ᐊᖏᖅᑕᐅᓐᓂᙱᒃᑯᓂ 
ᐃᓚᖓᓂᒃ ᐊᒻᒪᓗ ᐱᔾᔪᑎᖏᑦ ᐊᖏᖅᑕᐅᙱᓐᓂᕐᒥᓂᑦ; 
ᐅᕝᕙᓘᓐᓃᑦ 

(b) ᑐᒃᓯᕋᖅᑐᖅ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔫᑎᒧᑦ 
ᐊᖏᖅᑕᐅᓐᓂᙱᒃᑯᓂ ᐊᒻᒪᓗ ᐱᔾᔪᑎᖏᑦ ᐊᖏᖅᑕᐅᙱᓐᓂᕐᒥᓂᑦ. 

 
ᐃᑲᔫᑎᑖᖅᑎᑦᑎᓂᖅ 

(5) ᑭᖑᓂᐊᒍᑦ ᐃᓱᒪᒋᔭᐅᖃᑦᑕᖅᑐᑦ ᐱᔪᓐᓇᕐᓂᕐᒧᑦ ᒪᓕᒡᓗᒍ ᐃᓚᒃᑲᓐᓂᖓᓂ (2), 
ᐃᓕᓐᓂᐊᖅᑎᓄᑦ ᐃᑲᔪᖅᑎ ᐃᒪᓐᓇᐃᓕᐅᕆᐊᓕᒃ, ᒪᓕᒡᓗᒍ ᒪᓕᒐᕋᓛᑎᒍᑦ ᐅᕝᕙᓘᓐᓃᑦ 
ᑮᓇᐅᔭᕐᓂ ᑐᓂᔭᐅᒃᑲᓐᓂᕐᓂᕐᒧᑦ ᐊᖏᕈᑎᐊᓂ, ᑐᓂᓯᓗᓂ ᑐᒃᓯᕋᖅᑐᒧᑦ 
ᖃᓄᐃᑦᑑᓂᖏᓐᓂᑦ ᐊᒻᒪᓗ ᐊᑭᖏᑦ ᓯᓚᑦᑐᖅᓴᕐᕕᖕᒧᑦ ᐃᓕᓐᓂᐊᖅᑎᓄᑦ ᐃᑲᔫᑎᓂᒃ 
ᑐᒃᓯᕋᖅᑐᖅ ᐱᔪᓐᓇᖅᑕᒥᓄᑦ. 

ᕿᒥᕐᕈᓂᖅ ᐊᒻᒪᓗ ᖁᑦᑎᖕᓂᖅᓴᒧᒃ ᐅᓐᓂᕐᓘᑎᓂᑦ ᐃᓱᒪᓕᐅᕆᓂᖅ 
 
ᑐᒃᓯᕋᕐᓂᖅ ᕿᒥᕐᕈᓂᕐᒧᑦ 
7. (1) ᑐᒃᓯᕋᖅᑐᖅ ᐃᒪᓐᓇᐃᑐᐃᓐᓇᕆᐊᓕᒃ, ᒪᓕᒡᓗᒍ ᒪᓕᒐᕋᓛᑎᒍᑦ, ᑐᒃᓯᕋᕐᓗᓂ 
ᕿᒥᕐᕈᔩᑦ ᑲᑎᒪᔨᓄᑦ ᕿᒥᕐᕈᓗᑎᑦ ᐃᓱᒪᓕᐅᖅᑕᒥᓐᓂᒃ ᐃᓕᓐᓂᐊᖅᑎᓄᑦ ᐃᑲᔪᖅᑎᐊᓂᑦ 
ᒪᓕᒡᓗᒍ ᐃᓚᖓ 6 ᑐᙵᕝᕕᖃᕐᓗᓂ ᐃᒪᓐᓇ 

(a) ᑐᒃᓯᕋᖅᑐᖅ ᐊᖏᖅᑕᐅᓐᓂᙱᒃᑯᓂ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑎᓄᑦ ᐃᑲᔫᑎᓄᑦ ᑐᒃᓯᕋᖅᑐᖅ ᐊᔪᙱᑎᑕᐅᔪᓐᓇᕐᓗᓂ 
ᐅᑯᓄᖓ; ᐅᕝᕙᓘᓐᓃᑦ 

(b) ᐊᑭᖏᑦ ᐅᕝᕙᓘᓐᓃᑦ ᖃᓄᐃᓕᖓᓂᖏᑦ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑎᓄᑦ ᐃᑲᔫᑎᓄᑦ ᑐᓂᖃᖅᑕᐅᓕᒑᔪᑦ, ᐅᕝᕙᓘᓐᓃᑦ 
ᑐᓂᔭᐅᔪᕕᓂᕐᓂᒡᓗ, ᒪᓕᙱᑦᑐᑦ ᑖᔅᓱᒪ ᐱᖁᔭᖓᓂᑦ, ᒪᓕᒐᕋᓛᓂᑦ 
ᐅᕝᕙᓘᓐᓃᑦ ᑮᓇᐅᔭᕐᓂᑦ ᑐᓂᔭᐅᒃᑲᓐᓂᕐᓂᕐᒧᑦ ᐊᖏᕈᑎᐊᓂ. 

 
ᐱᔾᔪᑎᒋᔭᐅᔪᑦ ᐊᒻᒪᓗ ᐋᖅᑭᒃᓱᖅᑕᐅᒋᐊᓖᑦ 

(2) ᑐᒃᓯᕋᖅᑕᐅᔪᖅ ᕿᒥᕐᕈᓂᖅ ᒪᓕᒡᓗᒍ ᐃᓚᒃᑲᓐᓂᖓᓂ (1) ᑐᑭᓯᓇᑦᑎᐊᕆᐊᓕᒃ 
ᐱᔾᔪᑕᐅᔪᓄᑦ ᑐᒃᓯᕋᖅᑕᖓᓂ ᐊᒻᒪᓗ ᐋᖅᑭᒃᓱᖅᑕᐅᒋᐊᓖᑦ 
 
ᐃᓱᒪᓕᐅᕈᑕᐅᔪᖅ ᕿᒥᕐᕈᒌᖅᑎᓪᓗᒋᑦ 

(3) ᐅᓪᓗᑦ 30 ᐃᓗᐊᓂ ᑐᒃᓯᕋᖅᑕᐅᔪᖅ ᕿᒥᕐᕈᔭᐅᔭᕇᖅᑎᓪᓗᒍ ᑕᐃᑲᓃᑦᑐᒥᑦ 
ᐃᓚᒃᑲᓐᓂᖓᓂ (1), ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᒪᒋᐊᓕᒃ ᐅᕝᕙᓘᓐᓃᑦ ᐊᓯᔾᔩᓗᑎᑦ 
ᐃᓱᒪᓕᐅᖅᑕᒥᓂ ᐃᓕᓐᓂᐊᖅᑎᓄᑦ ᐃᑲᔪᖅᑎᖓ ᒪᓕᒡᓗᒍ ᐃᓚᖓ 6−ᒥ. 
 
ᓇᓗᓇᐃᖅᑕᐅᓂᖓ ᐃᓱᒪᓕᐅᕆᔭᐅᔪᖅ 

(4) ᕿᒥᕐᕈᔩᑦ ᑲᑎᒪᔨᖏᑦ ᑐᓂᓯᒋᐊᓕᒃ ᐊᔾᔨᖏᓐᓂ ᐃᓱᒪᓕᐅᖅᑕᒥᓂᒃ ᒪᓕᒡᓗᒍ 
ᐃᓚᒃᑲᓐᓂᖓᓂ (3) ᑐᒃᓯᕋᖅᑐᒧᑦ, ᐃᓕᓐᓂᐊᖅᑎᓄᑦ ᐃᑲᔪᖅᑎᒧᑦ ᐊᒻᒪᓗ 
ᑐᑭᒧᐊᖅᑎᑦᑎᔨᒧᑦ. 
 
ᐃᑲᔫᑎᑖᖅᑎᑦᑎᓂᖅ 

(5) ᐃᓱᒪᓕᐅᕇᖅᓯᒪᓕᖅᑎᓪᓗᒋᑦ ᒪᓕᒡᓗᒍ ᐃᓚᒃᑲᓐᓂᖓᓂ (3), ᐃᓕᓐᓂᐊᖅᑎᓄᑦ 
ᐃᑲᔪᖅᑎ ᐃᒪᓐᓇᐃᓕᐅᕆᐊᓕᒃ, ᒪᓕᒡᓗᒍ ᒪᓕᒐᕋᓛᑎᒍᑦ ᐅᕝᕙᓘᓐᓃᑦ 
ᑮᓇᐅᔭᖃᖅᑎᑕᐅᒃᑲᓐᓂᕐᓂᕐᒧᑦ ᐊᖏᕈᑎ, ᑐᓂᓗᒍ ᑐᒃᓯᕋᖅᑐᖅ ᓯᓚᑦᑐᖅᓴᕐᕕᖕᒧᑦ 
ᐃᓕᓐᓂᐊᖅᑎᓂ ᐃᑲᔫᑎᐊᓂᒃ ᒪᓕᒡᓗᒍ ᐃᓱᒪᓕᐅᖅᑕᒥᖕᓂᑦ. 
 
ᖁᑦᑎᖕᓂᖅᓴᒧᑦ ᐅᓂᕐᓗᖕᓂᖅ 
8. (1) ᑐᒃᓯᕋᖅᑐᖅ ᐃᒪᓐᓇᐃᓕᐅᑐᐃᓐᓇᕆᐊᓕᒃ, ᒪᓕᒡᓗᒍ ᒪᓕᒐᕋᓛᑎᒍᑦ, 
ᖁᑦᑎᖕᓂᖅᓴᒧᑦ ᐅᓂᕐᓗᒡᓗᓂᖅ ᐃᓱᒪᓕᐅᕈᑕᐅᔪᖅ ᕿᒥᕐᕈᔨᓄᑦ ᑲᑎᒪᔨᖏᓐᓄᑦ ᒪᓕᒡᓗᒍ 
ᐃᓚᖓ 7−ᒥ ᖁᑦᑎᖕᓂᖅᓴᒧᑦ ᐅᓂᕐᓗᓐᓂᕐᒧᑦ ᑲᑎᒪᔨᓄᑦ ᑐᙵᕝᕕᖃᕐᓗᓂ ᐃᒪᓐᓇ 

(a) ᑐᒃᓯᕋᖅᑐᖅ ᐊᖏᖅᑕᐅᓐᓂᙱᑦᑐᖅ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑎᓄᑦ ᐃᑲᔫᑎᐊᓂᒃ ᑐᒃᓯᕋᖅᑐᖅ ᐱᔪᓐᓇᖅᑎᑕᐅᔪᖅ 
ᐅᑯᓄᖓ; ᐅᕝᕙᓘᓐᓃᑦ 

(b) ᐊᑭᖏᑦ ᐅᕝᕙᓘᓐᓃᑦ ᖃᓄᐃᓕᖓᓂᖏᑦ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑎᓄᑦ ᐃᑲᔫᑎᓄᑦ ᑐᓂᔭᐅᒐᔭᖅᑐᓂ, ᐅᕝᕙᓘᓐᓃᑦ 
ᑐᓂᔭᐅᕙᒌᕐᓂᕈᑎᑦ, ᓇᓗᓇᐃᖅᓯᒪᖏᑦᑐᑦ ᑕᕝᕙᓂ ᐱᖁᔭᕐᒥᑦ, 
ᒪᓕᒐᕋᓛᓂᑦ ᐅᕝᕙᓘᓐᓃᑦ ᑮᓇᐅᔭᕐᓂᑦ ᑐᓂᔭᒃᑲᓐᓂᕐᓂᕐᒧᑦ 
ᐊᖏᕈᑎᐊᓂ. 

 
ᐱᔾᔪᑎᖏᑦ ᐊᒻᒪᓗ ᐋᖅᑭᒃᓱᖅᑕᐅᒋᐊᓖᑦ 

(2) ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᖅ ᒪᓕᒡᓗᒍ ᐃᓚᒃᑲᓐᓂᖓᓂ (1)−ᒥᑦ 
ᐃᒪᓐᓇᐃᑦᑕᕆᐊᓕᒃ 

(a) ᑐᓂᔭᐅᓗᓂ ᐃᒃᓯᕙᐅᑕᖓᓄᑦ ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ 
ᑲᑎᒪᔨᖏᓐᓄᑦ; ᐊᒻᒪᓗ 

(b) ᑐᑭᓯᓇᑦᑎᐊᕐᓗᑎᒃ ᐱᔾᔪᑎᖏᑦ ᑐᒃᓯᕋᖅᑕᐅᔪᒧᑦ ᐊᒻᒪᓗ 
ᐋᖅᑭᒃᑕᐅᒋᐊᓖᑦ. 

 
ᐱᔪᓐᓇᕐᓂᖓ ᑐᑭᓯᐊᔾᔪᑎᒃᓴᓂᒃ 

(3) ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᑲᑎᒪᔩᑦ ᐃᒪᓐᓇᐃᑐᐃᓐᓇᕆᐊᓖᑦ, 
ᖃᓄᐃᓕᐅᖅᑎᓪᓗᒋᑦ, ᐱᖁᔨᓗᑎᒃ ᑐᒃᓯᕋᖅᑎᒧᑦ, ᐃᓕᓐᓂᐊᖅᑎᓄᑦ ᐃᑲᔪᖅᑎ, ᑲᑎᒪᔩᑦ 
ᕿᒥᕐᕈᔩᑦ ᑲᑎᒪᔨᖏᓐᓂᑦ ᐊᒻᒪᓗ ᑐᑭᒧᐊᒃᑎᑦᑎᔨ ᑐᓂᓯᓗᑎᒃ ᑎᑎᖅᑲᓂᒃ ᐊᒻᒪᓗ 
ᐊᓯᖏᓐᓂᑦ ᑐᑭᓯᐊᔾᔪᑎᒃᓴᓂᒃ ᐱᖁᔭᕆᐊᖃᖅᑐᓂᒃ ᖃᐅᔨᓇᓱᒃᑎᓪᓗᒋᑦ 
ᐱᔪᓐᓇᖅᑎᑕᐅᓂᖓ ᑐᒃᓯᕋᖅᑐᖅ. 
 
ᓈᓚᒃᑕᐅᔪᑦ ᑎᑎᕋᖅᑕᐅᓯᒪᔪᒃᑯᑦ 

(4) ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᑲᑎᒪᔨᖏᑦ ᓈᓚᖕᓂᖃᕆᐊᖃᖅᑐᑦ 
ᑎᑎᕋᖅᓯᒪᔪᒃᑯᑦ. 
 
ᐃᖅᑲᖅᑐᐃᓂᖅ 

(5) ᖃᐅᔨᒪᒃᑲᓐᓂᖁᓗᒋᑦ, ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᑲᑎᒪᔨᖏᑦ 
ᑲᒪᒋᔭᖃᕆᐊᓖᑦ ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᒪᓕᒡᓗᒋᑦ ᒪᓕᒐᖏᓐᓂᑦ 
ᐃᖅᑲᖅᑐᐃᓂᑐᐃᓐᓇᒃᑯᑦ. 
 
ᒪᓕᒋᐊᓖᑦ ᖃᐅᔨᔾᔪᑕᐅᔪᓐᓇᖅᑐᓂᑦ 

(6) ᖁᑦᑎᖕᓂᖅᓴᒧᑦ ᐅᓐᓂᕐᓗᑎᖃᕐᓂᖅ ᑲᑎᒪᔨᖏᑦ ᒪᓕᙱᑦᑐᑦ ᒪᓕᒋᐊᓕᖕᓂᑦ 
ᖃᐅᔨᔾᔪᑕᐅᔪᓂᑦ ᐃᖅᑲᖅᑐᐃᕕᐅᑉ ᐃᖅᑲᖅᑐᐃᓂᖏᓐᓂᑦ. 
 
ᐃᓱᒪᓕᐅᖅᑕᐅᔪᑦ ᕿᒥᕐᕈᔭᕇᖅᓯᒪᓕᖅᑎᓪᓗᒋᑦ 

(7) ᐅᓪᓗᑦ 30 ᐃᓗᐊᓂ ᖁᑦᑎᖕᓂᖅᓴᒧᑦ ᐅᓐᓂᕐᓗᒃᑐᖃᓚᐅᖅᑎᓪᓗᒍ 
ᐃᓚᒃᑲᓐᓂᖓᓂ (1)−ᒥ, ᑲᑎᒪᔨᖏᑦ ᓇᓗᓇᐃᖅᓯᒋᐊᓖᑦ ᐅᕝᕙᓘᓐᓃᑦ 
ᐊᔾᔨᒌᒃᐸᙱᑦᑐᖅᓯᐅᕐᓗᑎᒃ ᐃᓱᒪᓕᐊᕆᔭᐅᔪᑦ ᕿᒥᕐᕈᔨᓄᑦ ᒪᓕᒡᓗᒍ ᐃᓚᖓ 7. 

ᖃᐅᔨᒃᑲᐃᓂᖅ ᐃᓱᒪᓕᐅᖅᑕᐅᔪᒥᑦ 
(8) ᐃᒃᓯᕙᐅᑕᖅ ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᑲᑎᒪᔨᑦ ᑐᓂᓯᒋᐊᓖᑦ 

ᐊᔾᔨᖏᓐᓂᑦ ᐃᓱᒪᓕᐅᖅᑕᖏᓐᓂᑦ ᒪᓕᒡᓗᒍ ᐃᓚᒃᑲᓐᓂᖓᓂ (3) ᑐᒃᓯᕋᖅᑐᒧᑦ, 
ᐃᓕᓐᓂᐊᖅᑎᓄᑦ ᐃᑲᔪᖅᑎᒧᑦ ᑐᑭᒧᐊᒃᑎᑦᑎᔨᒧᓪᓗ. 
 
ᓴᖅᑭᑕᐅᑎᓪᓗᒋᑦ ᐃᓱᒪᓕᐅᖅᑕᐅᔪᑦ  

(9) ᑖᓐᓇ ᒪᓕᓪᓗᒍ ᐃᓚᒃᑲᓐᓂᖓᓂ (10), ᐃᒃᓯᕙᐅᑕᖅ ᖁᑦᑎᖕᓂᖅᓴᒧᑦ 
ᐅᓐᓂᕐᓗᖕᓂᕐᒧᑦ ᑲᑎᒪᔨᖏᑦ ᓇᓗᓇᐃᖅᓯᒋᐊᓖᑦ ᐃᓱᒪᓕᐅᕈᑕᐅᔪᒧᑦ ᐊᒻᒪᓗ ᐱᔾᔪᑎᖏᑦ 
ᓴᖅᑭᑕᐅᒐᓗᐊᕐᒪᖔᑕ ᐃᑭᐊᕿᕝᕕᒃᑯᑦ ᑲᒪᒋᔭᐅᖃᑦᑕᖅᐳᖅ ᐅᕝᕙᓘᓐᓃᑦ ᖁᑦᑎᖕᓂᖅᓴᒧᑦ 
ᐅᓐᓂᕐᓗᖕᓂᕐᒧᑦ ᑲᑎᒪᔨᖏᓐᓄᑦ. 
 
ᐋᖅᑭᒋᐊᖅᓯᓂᖅ ᑎᑎᕋᖅᓯᒪᓕᖅᑎᑕᐅᔪᒃᓴᓂᒃ 

(10) ᐃᓱᒪᓕᐅᕈᑕᐅᔪᑦ ᐱᔾᔪᑕᐅᔪᓪᓗ ᓴᖅᑭᑕᐅᔪᑦ ᒪᓕᒡᓗᒍ ᐃᓚᒃᑲᓐᓂᖓᓂ (9) 
ᐋᖅᑭᒋᐊᖅᑕᐅᒋᐊᓕᒃ ᐅᕝᕙᓘᓐᓃᑦ ᐋᖅᑭᒋᐊᖅᓯᓂᖅ ᑎᑎᕋᖅᓯᒪᓕᖅᑎᑕᐅᔪᒃᓴᓂᒃ 
ᑕᐃᒪᓐᓇ ᑐᒃᓯᕋᖅᑐᖅ, ᐊᖏᕐᕋᖏᑦ ᓄᓇᖏᓐᓂᑦ ᐊᒻᒪᓗ ᓂᕈᐊᖅᑕᖏᑦ ᐃᓕᓐᓂᐊᕐᕖᑦ 
ᓇᓗᓇᐃᖅᑕᐅᓯᒪᙱᑦᑐᑦ ᐅᕝᕙᓘᓐᓃᑦ ᓇᓗᓇᐃᖅᑕᐅᔪᓐᓇᙱᑦᑐᑦ. 
 
ᐃᑲᔫᑎᑖᖅᑎᑦᑎᓂᖅ 

(11) ᐃᓱᒪᓕᐅᕇᖅᓯᒪᓕᖅᑎᓪᓗᒋᑦ ᒪᓕᒡᓗᒍ ᐃᓚᒃᑲᓐᓂᖓᓂ (6), 
ᐃᓕᓐᓂᐊᖅᑎᓄᑦ ᐃᑲᔪᖅᑎ ᐃᒪᓐᓇᐃᓕᐅᕆᐊᓕᒃ, ᒪᓕᒡᓗᒍ ᒪᓕᒐᕋᓛᑎᒍᑦ ᐅᕝᕙᓘᓐᓃᑦ 
ᑮᓇᐅᔭᕐᓂᑦ ᐃᑲᔫᑎᒃᑲᓐᓂᕐᓂᑦ ᐊᖏᕈᑎᒃᑯᑦ, ᑐᒃᓯᕋᖅᑐᖅ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑎᓄᑦ ᐃᑲᔫᑎᑖᖅᑎᑕᐅᓗᓂ ᒪᓕᒡᓗᒍ ᐃᓱᒪᓕᐅᖅᑕᒥᖕᓂᑦ. 
 
ᓯᕗᓪᓕᐅᔾᔨᓂᖅ 
9. ᕿᒥᕐᕈᔩᑦ ᑲᑎᒪᔨᖏᑦ ᐊᒻᒪᓗ ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᑲᑎᒪᔨᖏᑦ 
ᐃᒪᓐᓇᐃᓕᐅᕆᐊᓖᑦ, ᑕᐃᒪᓐᓇ ᐊᔪᕐᓇᖖᒋᓐᓂᖓᓂ, ᓯᕗᓪᓕᐅᔾᔭᐅᓗᑎᑦ ᓈᓚᖕᓂᖃᖅᑐᑦ 
ᖁᑦᑎᖕᓂᖅᒧᑦ ᐅᓐᓂᕐᓗᒃᑐᑦ ᖃᓄᐃᓕᓂᕆᔭᖓᑦ ᐊᒃᑐᐃᓂᖃᕐᔪᐊᕋᔭᖅᑐᖅ ᐱᔪᓐᓇᕐᓂᖓ 
ᑐᒃᓯᕋᖅᑑᑉ ᐱᒋᐊᕐᓂᖓᓂ ᐅᕝᕙᓘᓐᓃᑦ ᑲᔪᓯᓂᐊᖅᑎᓪᓗᒍ ᓯᓚᑦᑐᖅᓴᕕᖕᒥᑦ 
ᐃᓕᓐᓂᐊᖅᑕᖓᓂ ᑐᐊᕕᖏᓪᓗᑎᑦ. 
 

ᑮᓇᐅᔭᖃᖅᑎᑕᐅᓂᖅ 
 
ᐊᑐᖅᑐᐊᖅᑐᓄᑦ ᑮᓇᐅᔭᐃᑦ 
10. (1) ᐊᔾᔨᐅᖏᑦᑐᒥᑦ ᑮᓇᐅᔭᒃᑯᕕᒃᑕᖃᖅᐳᖅ ᑕᐃᔭᐅᔪᒥᑦ ᐃᓕᓐᓂᐊᖅᑎᓄᑦ 
ᑮᓇᐅᔭᕐᓂᑦ ᐊᑐᖅᑐᐊᕈᑎᓂᖅ ᑲᔪᓯᑎᑕᐅᓯᒪᕗᖅ ᑕᐃᑲᓂ ᑮᓇᐅᔭᖅᑖᖑᕙᓪᓕᐊᔪᑦ 
ᑲᑎᖅᓱᖅᓯᒪᔪᓂ. 
 
ᖃᑦᓯᐅᓂᖏᑦ ᐊᑭᓕᒃᓴᒃᑐᑦ ᐊᑐᖅᑐᐊᖅᑕᐅᔪᓂ ᑮᓇᐅᔭᖅᑖᕆᔭᐅᔪᑦ 

(2) ᐅᑯᐊ ᐃᓕᔭᐅᔭᕆᐊᓖᑦ ᐊᑐᕐᑐᐊᕐᑕᓄᑦ ᑮᓇᐅᔭᓄᑦ: 
(a) ᑕᒪᕐᒥᑦ ᐊᑭᓕᕆᐊᖃᖅᑐᓕᒫᑦ ᑮᓇᐅᔭᑦ ᐊᑐᖅᑐᐊᖅᑕᐅᔪᑦ ᒪᓕᒡᓗᒍ 

ᑕᕝᕙᓂ ᐱᖁᔭᕐᒥᑦ; 

(b) ᐊᑭᖏᑦ ᑕᒪᕐᒥᑦ ᐊᑐᖅᑐᐊᖅᑕᐅᔪᑦ ᐊᑭᓕᖅᑕᐅᔪᑦ ᐅᕝᕙᓘᓐᓃᑦ 
ᐊᑭᓕᒃᓴᖃᕈᓐᓃᖅᑎᓪᓗᑎᑦ ᒪᓕᒡᓗᒍ ᑕᕝᕙᓂ ᐱᖁᔭᖓᓂ; 

(c) ᐊᑭᖏᑦ ᑕᒪᕐᒥᑦ ᐊᑐᖅᑐᐊᖅᑕᐅᔪᑦ ᒪᓕᒡᓗᒍ ᑕᕝᕙᓂ ᐱᖁᔭᖓᓂ; 
ᐊᑭᓕᖅᑕᐅᔪᑦ, ᐊᑭᓕᒃᓴᖃᕈᓐᓃᖅᑎᓪᓗᒍ ᐅᕝᕙᓘᓐᓂᑦ 
ᑎᑎᕋᖅᑕᐅᓯᒪᔪᓐᓃᖅᑎᓪᓗᒋᑦ ᐊᓯᐊᓂ ᐱᖁᔭᕐᒧᑦ. 

 
ᑮᓇᐅᔭᑦ ᐊᑐᖅᑐᐊᖅᑕᐅᔪᑦ 
11. (1) ᑖᓐᓇ ᒪᓕᓪᓗᒍ ᐃᓚᒃᑲᓐᓂᖓᓂ (2), ᐃᓕᓐᓂᐊᖅᑎᓄᑦ ᐃᑲᔪᖅᑎ 

(a) ᑮᓇᐅᔭᕐᓂᑦ ᐊᑐᖅᑐᐊᖅᑎᑦᑎᑐᐃᓐᓇᕆᐊᓕᒃ ᒪᓕᒡᓗᒍ ᑕᕝᕙᓂ 
ᐱᖁᔭᖓᓂ ᐊᒻᒪᓗ ᒪᓕᒐᕋᓛᓂᑦ ᐱᔾᔪᑎᒋᓪᓗᒍ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑎᓄᑦ ᐃᑲᔫᑎᓄᑦ ᐱᔪᓐᓇᖅᑐᓄᑦ ᐃᓄᖕᓂᑦ; ᐊᒻᒪᓗ 

(b) ᑐᓂᓯᕙᒌᖅᑎᑦᑎᑐᐃᓐᓇᕆᐊᓕᒃ ᑮᓇᐅᔭᕐᓂᑦ ᐊᑐᖅᑐᐊᒐᓂᒃ ᐊᑭᖏᑦ 
ᐱᖁᔭᐅᓯᒪᔪᒥᑦ ᐱᔾᔪᑎᖏᓐᓂ ᑕᐃᑲᓂ ᑮᓇᐅᔭᕐᓂᑦ 
ᐊᑐᖅᑐᐊᖃᑦᑕᖅᑐᓂᑦ. 

 
ᐱᔪᓐᓇᖅᑎᑕᐅᙱᑦᑐᑦ 

(2) ᐃᓕᓐᓂᐊᖅᑎᓄᑦ ᐃᑲᔪᖅᑎ ᑮᓇᐅᔭᕐᓂᑦ ᐊᑐᖅᑐᐊᑎᑦᑎᒋᐊᖃᙱᑦᑐᖅ 
ᒪᓕᒡᓗᒍ ᑕᕝᕙᓂ ᐱᖁᔭᒥᑦ ᐊᒻᒪᓗ ᐊᑐᐊᒐᕐᓂᑦ ᑲᑎᑎᒐᔭᖅᑐᓂᑦ ᐊᑭᖏᑦ 
ᐅᖓᑖᓂᕈᔾᔪᓗᓂ ᐱᓪᓗᒍ ᑕᒪᕐᒥᑦ ᐊᑐᖅᑐᐊᖅᑕᐅᔪᑦ ᑕᕝᕙᓂ ᐱᖁᔭᕐᒥᑦ 
ᖄᖏᐅᑎᔪᖅ $22,000,000-ᒥᑦ. 
 
ᐊᑐᕈᓐᓃᖅᑎᑦᑎᓂᖅ 

(3) ᐊᒃᑐᐃᓂᖃᙱᑎᓪᓗᒍ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖓᓂ, 
ᐊᑐᖅᑐᐊᖅᑕᐅᔪᑦ ᑕᕝᕙᓂ ᐱᖁᔭᕐᒥᑦ ᐊᑐᕈᓐᓃᖅᑎᑦᑎᕗᑦ ᒪᓕᒡᓗᒋᑦ ᒪᓕᒐᕋᓛᓂᑦ 
ᐃᓄᖕᓄᑦ ᐃᒪᐃᑦᑐᓄᑦ 

(a) ᓄᓇᕘᒥᐅᑕᑐᐃᓐᓇᐅᓚᐅᖅᑐᖅ ᑕᐃᒪᓐᓇ ᐊᑐᕈᓐᓃᓚᐅᖅᑎᓪᓗᒍ; 
ᐅᕝᕙᓘᓐᓃᑦ 

(b) ᓄᓇᕗᒻᒥᐅᑕᐅᓚᐅᖏᑦᑐᖅ ᑕᐃᒪᓐᓇ ᐊᑐᕈᓐᓃᖅᑕᐅᑎᓪᓗᒍ 
ᐱᔾᔪᑎᖓ ᒪᓕᒡᓗᒍ ᒪᓕᒐᕋᓛᑎᒍᑦ. 

 
ᐊᑭᓕᒃᓴᖃᖅᑎᓪᓗᒍ ᐊᑭᓕᒃᓴᖃᕈᓐᓃᖅᑎᑕᐅᓂᖅ 

(4) ᐊᒃᑐᐃᓂᖃᙱᑎᓪᓗᒍ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖓᓂ, ᒥᓂᔅᑕ 
ᐃᒪᓐᓇᐃᓕᐅᑐᐃᓐᓇᕆᐊᓕᒃ, ᒪᓕᒡᓗᒍ ᒪᓕᒐᕋᓛᑎᒍᑦ, ᐊᑭᓕᒃᓴᕆᔭᐅᔪᓄᑦ 
ᐊᑭᓕᒃᓴᖃᕈᓐᓃᖅᑎᑦᑎᓗᓂ ᑕᒪᐃᓐᓄᑦ ᐃᓚᖓᓂᒡᓘᓐᓃᑦ ᐊᑭᓕᒃᓴᖃᕐᔪᐊᖅᑎᓪᓗᒍ 
ᐊᑐᖅᑐᐊᖅᑕᐅᔪᓄᑦ ᑐᓂᔭᐅᓯᒪᔪᑦ ᑲᑎᙵᐅᖅᑐᓂᒃ ᐊᑐᖁᔭᐅᔪᑦ ᑕᐃᑲᓂ ᒪᓕᒐᕋᓛᑎᒍᑦ. 
 
ᐊᑭᓖᒃᑲᓐᓂᕐᓂᖅ ᐊᑐᖅᑐᐊᖅᑐᓂᑦ 

(5) ᐃᓄᒃ ᐊᑐᖅᑐᐊᖅᑎᑕᐅᔪᖅ ᒪᓕᒡᓗᒍ ᑕᕝᕙᓂ ᐱᖁᔭᕐᒥᑦ ᐊᑭᓖᒋᐊᖃᖅᐳᖅ 
ᒪᓕᒡᓗᒍ ᒪᓕᒐᕋᓛᑎᒍᑦ, ᑭᓯᐊᓂ ᐊᑭᓕᖅᑕᐅᓐᓂᕈᓂ ᐅᕝᕙᓘᓐᓃᑦ ᐊᑭᓕᒃᓴᖓ 
ᐊᑭᓖᒋᐊᖃᕈᓐᓃᖅᑎᑕᐅᓯᒪᔪᑦ. 

ᑮᓇᐅᔭᑦ ᐊᖏᖅᑕᐅᓯᒪᔪᑦ 
12. ᑭᓯᐊᓂ ᐊᑭᖏᑦ ᐊᑐᖅᑐᐊᖅᑐᒧᑦ ᑕᕝᕙᓂ ᐱᖁᔭᕐᒥᑦ, ᖃᑦᓯᐅᓂᖏᑦ ᐊᑭᖏᓪᓗ 
ᑕᒪᕐᒥᑦ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕈᑎᓄᑦ ᐃᑲᔫᑎᖏᑦ, ᐱᖃᓯᐅᑎᔪᑦ ᒪᓕᒐᖏᑎᒍᑦ 
ᐊᑐᖅᑐᐊᖅᑕᐅᔪᓄᑦ ᐊᑭᓕᖅᑕᐅᔭᕆᐊᓖᑦ, ᐊᑭᓕᒃᓴᖏᑦ ᐊᑭᓕᒃᓴᕆᔪᓐᓃᖅᑎᓪᓗᒋᑦ 
ᐅᕝᕙᓘᓐᓃᑦ ᑎᑎᕋᖅᑕᐅᓯᒪᔫᓐᓃᕐᓗᑎᑦ, ᐋᖅᑭᒃᑕᐅᔭᕆᐊᓕᒃ ᑮᓇᐅᔭᐅᔪᓐᓃᕈᑎᒃ. 

(a) ᑮᓇᐅᔭᑦ ᐊᖏᖅᑕᐅᓯᒪᔪᑦ ᑕᐃᔅᓱᒧᖓ ᐱᔾᔪᑎᐊᓄᑦ; ᐅᕝᕙᓘᓐᓃᑦ 
(b) ᖃᓄᐃᓐᓂᕆᔭᐅᔪᒃᑯᑦ ᓯᓚᑦᑐᖅᓴᕐᕕᖕᒥ ᐃᑲᔫᑎᑦ 

ᑮᓇᐅᔭᖃᖅᑎᑕᐅᒃᑲᓐᓂᕐᓂᕐᒧᑦ ᐊᖏᕈᑎᒃᑯᑦ, ᑐᓂᔭᐅᓯᒪᔪᑦ 
ᑖᒃᑯᓄᖓ ᓄᓇᕗᑦ ᒐᕙᒪᒃᑯᖏᓐᓄᑦ ᑲᓇᑕᐅᑉ ᒐᕙᒪᖓᓂᙶᖅᑐᒥᑦ, 
ᐃᓚᖓᓂ ᑭᒡᒐᖅᑐᐃᔪᓂᑦ ᐊᓯᐊᓂᒡᓘᓐᓃᑦ ᑎᒥᐅᔪᒥᑦ ᐊᖏᕈᑎᒃᑯᑦ. 

 
ᐊᑭᓕᖅᑕᐅᓗᐊᖅᓯᒪᔪᑦ 
13. ᐃᓄᒃ ᑮᓇᐅᔭᖅᑖᖅᑎᑕᐅᑉᐸᑦ ᓯᓚᑦᑐᖅᓴᕐᕕᖕᒥ ᐃᑲᔫᑎᓂᒃ ᐱᔪᓐᓇᖅᑕᒥᓂᒃ 
ᑕᕝᕙᓃᑦᑐᒥᑦ ᐱᖁᔭᕐᒥᑦ ᒪᓕᒐᕋᓛᓂᓪᓗ, ᐊᑭᓕᖅᑕᐅᓗᐊᕐᓂᖅ ᐊᑭᓕᒃᓴᙳᕐᓂᕈᓂ ᓄᓇᕗᑦ 
ᒐᕙᒪᖓᑦ ᐊᑭᓕᒐᒃᓴᖅᑖᕋᔭᖅᑐᖅ ᒪᓕᒡᓗᒍ ᒪᓕᒐᕋᓛᑎᒍᑦ. 
 
ᕿᑐᕐᖏᐅᕈᑎᑕᖃᖏᑦᑐᑦ ᐊᑭᓕᕐᓇᓵᖅᑐᓄᑦ 
14. ᐊᒃᑐᐃᓂᖃᙱᑎᓪᓗᒍ ᐃᓚᖓ 17 ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖓᓂ, 
ᕿᑐᕐᖏᐅᕈᑎᑕᖃᙱᑉᐳᖅ ᐊᑭᓕᒐᒃᓴᒥᑦ ᐊᑭᓕᕐᓇᓵᖅᑐᓄᑦ ᐊᑐᖅᑐᐊᖓᓂ ᑕᕝᕙᓂ 
ᐱᖁᔭᕐᒥᑦ ᐅᕝᕙᓘᓐᓃᑦ ᐊᑭᒃᓴᒥᑦ ᑐᕌᖓᔪᒥᑦ ᐃᓚᖓ 13. 
 

ᐊᖏᕈᑏᑦ 
 
ᐱᔪᓐᓇᕐᓂᖃᖅᑐᖅ ᐊᖏᕈᑎᓕᐅᕐᓗᓂ 
15. (1) ᒥᓂᔅᑕ ᐊᖏᕈᑎᓕᐅᑐᐃᓐᓇᕆᐊᓕᒃ ᑲᓇᑕᐅᑉ ᒐᕙᒪᖓᓂ ᐊᓯᐊᓂᒡᓘᓐᓃᑦ 
ᐃᖅᑲᓇᐃᔭᕐᕕᖕᒥᑦ ᑕᐃᒪᓐᓇ ᑲᓇᑕᐅᑉ ᒐᕙᒪᖓᑦ, ᐃᓚᖓᑕ ᑭᒡᒐᖅᑐᕐᕕᒋᔭᖏᓐᓂᑦ 
ᐊᓯᐊᓂᒡᓘᓐᓃᑦ ᑮᓇᐅᔭᖅᑖᖅᑎᑦᑎᓯᐅᕐᒥᑦ 

(a) ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔫᑎᓂ ᑕᕝᕙᓃᑦᑐᒥᑦ 
ᐱᖁᔭᕐᒥᑦ ᐊᒻᒪᓗ ᒪᓕᒐᕋᓛᓂᑦ; ᐅᕝᕙᓘᓐᓃᑦ 

(b) ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔫᑎᑲᓐᓂᕐᓂᑦ ᐃᒪᓐᓇ 
(i) ᐃᓄᓕᒫᑦ ᐊᓯᖏᑦ ᐱᔪᓐᓇᖅᑐᑦ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᖅᑎᓄᑦ ᐃᑲᔫᑎᒥᑦ ᒪᓕᒡᓗᒍ ᑕᔅᓱᒪ ᐱᖁᔭᐅᑉ 
ᒪᓕᒐᕋᓛᓂᓪᓗ, 

(ii) ᖃᓄᐃᑦᑑᓂᖏᑦ ᐃᓄᐃᑦ ᐊᓯᖏᓪᓗ ᐱᔪᓐᓇᖅᑎᑕᐅᔪᑦ 
ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔫᑎᒥᑦ ᒪᓕᒡᓗᒍ 
ᑕᕝᕙᓂ ᐱᖁᔭᖅᑎᒍᑦ ᒪᓕᒐᕋᓛᑎᒍᓪᓗ, ᐅᕝᕙᓘᓐᓃᑦ 

(iii) ᓄᓇᕗᒻᒥ ᐃᓄᐃᑦ ᓄᓇᕗᒻᒦᑦᑐᑦ ᓯᓚᑖᓂᒡᓘᓐᓃᑦ ᓄᓇᕗᒻᒥᑦ 
ᐊᖏᕋᖃᙱᑦᑐᑦ ᑕᐃᑲᓂ ᐱᖁᔭᐅᓯᒪᔪᒥᑦ ᐊᕕᒃᑐᖅᓯᒪᔪᖅ 
ᑎᑎᕋᖅᓯᒪᔪᒦᑦᑐᖅ 5(1)(b). 

ᐃᓗᓕᖏᓐᓃᑦᑐᑦ ᐊᖏᕈᑎᐅᑉ 
(2) ᑮᓇᐅᔭᕐᓂᑦ ᑐᓂᔭᐅᑲᓐᓂᕐᓂᕐᒧᑦ ᐊᖏᕈᑎᐊᓂ ᐱᖃᓯᐅᔾᔨᒋᐊᖃᖅᐳᑦ 

ᒪᓕᒐᖏᓐᓂᑦ 
(a) ᐊᑭᖓᓂ ᑮᓇᐅᔭᕐᓂᑦ ᑐᓂᔭᐅᑲᓐᓂᕐᓂᕐᒧᑦ ᑖᒃᑯᓄᖓ ᓄᓇᕗᑦ 

ᒐᕙᒪᖓᓄᑦ ᑲᓇᑕᐅᑉ ᒐᕙᒪᖓᓂᙶᖅᑐᒥᑦ, ᐃᓚᖓᑕ 
ᑭᒡᒐᖅᑐᐃᕕᒋᔭᖏᓐᓂᑦ ᐊᓯᐊᓂᒡᓘᓐᓃᑦ ᑲᑐᔾᔨᖃᑎᒌᖑᔪᒥᑦ; 

(b) ᐱᔪᓐᓇᖅᑎᑕᐅᓗᓂ ᒪᓕᒃᑕᐅᒋᐊᓕᖕᓂᒃ ᑮᓇᐅᔭᒃᑲᓐᓂᕐᓄᑦ; 
(c) ᐊᑭᖓ ᑮᓇᐅᔭᑦ ᐊᑐᐃᓐᓇᐅᔪᑦ ᑕᒪᕐᒥᑦ ᐱᔪᓐᓇᖅᑎᑕᐅᔪᒧᑦ ᐃᓄᒻᒧᑦ; 

ᐊᒻᒪᓗ 
(d) ᖃᓄᑐᐃᓐᓇᖅ ᐱᔾᔪᑕᐅᔪᑦ ᓇᓗᓇᐃᖅᑕᐅᓯᒪᔪᑦ ᒪᓕᒐᕋᓛᕐᒥᑦ. 

 
ᐃᓱᓕᕝᕕᒋᐅᔪᑦ ᓄᓇᕗᑦ ᒐᕙᒪᖓᓂ ᑮᓇᐅᔭᑦ 

(3) ᑮᓇᐅᔭᓕᒫᑦ ᑕᐃᑯᓇ ᑮᓇᐅᔭᕐᓂᑦ ᑐᓂᔭᐅᑲᓐᓂᕐᓂᕐᒧᑦ ᐊᖏᕈᑎᐊᓂ 
ᑐᓂᔭᐅᒐᔭᖅᑐᑦ ᐃᓄᖕᓄᑦ ᓇᓗᓇᐃᖅᑕᐅᓯᒪᔪᓂ ᐊᕕᒃᑐᖅᓯᒪᔪᑦ 
ᑎᑎᕋᖅᓯᒪᒃᑲᓐᓂᖅᑐᒥᑦ (1)(b)(iii) ᐊᑭᓕᖅᑕᐅᒋᐊᓖᑦ ᑮᓇᐅᔭᓂᑦ ᓄᓇᕗᑦ ᒐᕙᒪᖓᓄᑦ 
ᑲᓇᑕᐅᑉ ᒐᕙᒪᖓᓂᙶᖅᑐᒥᑦ ᐃᓚᖓᑕ ᑭᒡᒐᖅᑐᕐᕕᖓᓂ ᐊᓯᖓᓂᒡᓘᓐᓃᑦ 
ᑲᑐᔾᔨᖃᑎᒌᒥᑦ ᓄᓇᕗᒻᒥᑦ ᐊᒻᒪᓗ ᐊᑐᖅᑕᐅᖏᑦᑐᓂ ᑮᓇᐅᔭᕐᓂᑦ. 
 
ᓴᖅᑭᑎᑦᑎᓂᖅ ᐃᓄᖕᒨᖓᔪᑦ ᑐᑭᓯᒋᐊᕈᑎᑦ 

(4) ᑕᕝᕙᓂ ᐃᓚᖓᑕ ᐊᖏᕈᑎᐊᓂ 
(a) ᓴᖅᑭᑎᑦᑎᒋᐊᖃᙱᑦᑐᖅ ᐃᓅᑉ ᑐᑭᓯᒋᐊᕈᑎᖏᓐᓂᒃ, 

ᓇᓗᓇᐃᖅᑕᖓᓂ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪᓗ 
ᓴᐳᑎᔭᐅᓯᒪᓂᖏᓐᓄᑦ ᑲᙳᓇᖅᑐᓕᕆᓂᕐᒧᑦ ᐱᖁᔭᖅ, ᑭᓯᐊᓂ 
ᐊᓯᐊᒍᑦ ᓄᓇᕗᒻᒥ ᐅᕝᕙᓘᓐᓃᑦ ᒐᕙᒪᒃᑯᓐᓂ ᑲᓇᑕᒥ ᐅᕝᕙᓘᓐᓃᑦ 
ᐃᓚᖓᑕ ᑭᒡᒐᖅᑐᐃᔨᖏᓐᓂᑦ ᒐᕙᒪᖓᓂ ᐃᓄᒃ ᐱᖁᔨᖏᑎᓪᓗᒍ; 

(b) ᐱᖃᓯᐅᔾᔨᒋᐊᖃᙱᑦᑐᖅ ᐊᖏᖅᑎᑦᑎᓗᓂ ᓴᖅᑭᑎᑦᑎᓗᓂ 
ᖃᓄᑐᐃᓐᓇᖅ ᑐᓴᒐᒃᓴᒥᑦ ᐱᔪᓐᓇᖅᑎᑕᐅᔪᒥᑦ ᑮᓇᐅᔭᕐᓂᑦ 
ᐊᖏᕈᑎᒃᑯᑦ; ᑭᓯᐊᓂ 

(c) ᓴᖅᑭᑎᑦᑎᑐᐃᓐᓇᕆᐊᓖᑦ ᓈᓴᖅᑕᐅᖃᑦᑕᕐᓂᖏᓐᓄᑦ ᑐᓴᒐᒃᓴᑦ 
ᑐᕌᖓᔪᑦ ᐃᓄᖕᓄᑐᐊᖅ ᑕᐃᒪᓐᓇ ᓈᓴᖅᑕᐅᓇᓱᑐᐃᓐᓇᖅᑎᓪᓗᒋᑦ 
ᐅᕝᕙᓘᓐᓃᑦ ᖃᐅᔨᓴᐅᑕᐅᓗᓂ, ᐃᓄᓕᒫᓄᑦ ᐅᕝᕙᓘᓐᓃᑦ 
ᑐᓴᖅᑕᐅᒋᐊᖃᙱᑦᑐᓄᑦ ᑎᑎᖅᑲᓂ ᑭᓇᐅᓂᕐᒥᓂᑦ. 

 
ᓴᖅᑭᑎᑦᑎᓂᖅ ᑮᓇᐅᔭᒃᑲᓐᓂᕐᓂᒧᑦ ᐊᖏᕈᑎᓂᑦ 

(5) ᒥᓂᔅᑕ ᓴᖅᑭᑎᑦᑎᒋᐊᓕᒃ ᑎᑎᕋᖅᓯᒪᑦᑎᐊᖅᑐᒥᑦ ᑮᓇᐅᔭᒃᑲᓐᓂᕐᓂᒧᑦ 
ᐊᖏᕈᑎᖏᓐᓂᑦ ᒪᓕᒡᓗᒍ ᒪᓕᒐᕋᓛᓂᑦ. 

ᕿᒥᕐᕈᔩᑦ ᑲᑎᒪᔨᖏᑦ ᐊᒻᒪᓗ ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᑦᒧᑦ ᑲᑎᒪᔩᑦ 
 
ᕿᒥᕐᕈᔩᑦ ᑲᑎᒪᔨᖏᑦ 
16. ᕿᒥᕐᕈᔩᑦ ᑲᑎᒪᔨᖃᖅᐳᑦ, ᐃᓄᖃᖅᖢᑎᒃ ᐱᖓᓱᓂᒃ ᐊᐅᓚᑦᑎᔨᒻᒪᕆᖕᓂᑦ 
ᐃᖅᑲᓇᐃᔭᕐᕕᖕᓂᑦ ᓂᕈᐊᖅᑕᐅᓯᒪᔮᓂ ᑐᒡᓕᐊ ᒥᓂᔅᑕᐅᑉ. 
 
ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᑲᑎᒪᔩᑦ 
17. (1) ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔫᑎᓂᒃ ᖁᑦᑎᖕᓂᖅᓴᒥᑦ ᐅᓐᓄᕐᓗᖕᓂᕐᒧᑦ 
ᑲᑎᒪᔨᖃᖅᐳᑦ ᓴᖅᑭᑎᑕᐅᔪᑦ. 
 
ᖃᓄᐃᓕᖓᓂᖓ 

(2) ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᑲᑎᒪᔨᖏᑦ ᐃᓚᓕᐅᑎᔪᑦ ᐅᑯᓂᖓ 
ᐃᓚᖃᖅᖢᑎᑦ ᓂᕈᐊᖅᑕᐅᓪᓗᓂ ᑲᒥᓯᓇᒧᑦ ᓯᕗᓕᖅᑎᒃᑯᑦ ᑲᑎᒪᔨᖏᓐᓄᑦ ᐊᕐᕌᒍᓄᑦ 
ᐱᖓᓱᓄᑦ: 

(a) ᐊᑕᐅᓯᕐᒥᑦ ᓄᓇᕗᒻᒥᐅᑕᕐᒥᑦ; 
(b) ᐊᑕᐅᓯᕐᒥᑦ ᕿᑎᕐᒥᐅᑕᕐᒥᑦ; 
(c) ᐊᑕᐅᓯᕐᒥᑦ ᑭᕙᓪᓕᐅᕐᒥᐅᑕᕐᒥᑦ; 
(d) ᐊᑕᐅᓯᕐᒥᑦ ᕿᑭᖅᑖᓗᖕᒥᐅᑕᕐᒥᑦ; 
(e) ᐊᑕᐅᓯᕐᒥᑦ ᐃᓄᖕᒥᑦ ᐃᖅᑲᓇᐃᔭᖅᑎᐅᙱᑦᑐᒥᑦ 

ᐃᖅᑲᓇᐃᔭᕐᕕᖓᓂ. 
 
ᐃᒃᓯᕙᐅᑕᖅ 

(3) ᑲᒥᓯᓇ ᓯᕗᓕᖅᑎᒃᑯᑦ ᑲᑎᒪᔨᖓ, ᐱᖁᔨᑎᓪᓗᒋᑦ ᖁᑦᑎᖕᓂᖅᓴᒥᑦ 
ᐅᓐᓂᕐᓗᖕᓂᕐᒧᑦ ᑲᑎᒪᔨᖓᓂ, ᓂᕈᐊᖅᑕᐅᒋᐊᓕᒃ ᑲᑎᒪᔩᑦ ᑖᒃᑯᐊ ᑲᑎᒪᔨᖏᓐᓄᑦ 
ᐃᒃᓯᕙᐅᑕᒥᖕᓂᑦ. 
 
ᓂᕈᐊᒐᒃᓴᑦ 

(4) ᑲᒥᓯᓇ ᓯᕗᓕᖅᑎᒃᑯᑦ ᑲᑎᒪᔨᖏᓐᓂᑦ ᓂᕈᐊᕐᓂᐊᖅᑎᓪᓗᒍ ᒪᓕᒡᓗᒍ 
ᐊᕕᒃᑐᖅᓯᒪᔪᑦ ᑎᑎᕋᖅᓯᒪᔪᒦᑦᑐᒥᑦ (2)(a), (b), (c), ᐅᕝᕙᓘᓐᓃᑦ (d)−ᒥᑦ, ᒥᓂᔅᑕ 
ᓂᕈᐊᒐᒃᓴᓕᐅᕆᐊᓕᒃ ᐅᑯᓂᖓ ᓂᕈᐊᒐᒃᓴᖑᖅᑎᑦᑎᓂᖅ ᑎᒥᐅᔪᒥᑦ: 

(a) ᓂᕈᐊᕐᓗᓂ ᒪᓕᒡᓗᒍ ᐊᕕᒃᓯᒪᔪᑦ ᑎᑎᕋᖅᓯᒪᔪᒦᑦᑐᒥ (2)(a), 
ᓄᓇᕗᑦ ᑐᙵᒃᑯᕕᓐᓂᑦ; 

(b) ᓂᕈᐊᕐᓗᓂ ᒪᓕᒡᓗᒍ ᑎᑎᕋᖅᓯᒪᔪᒦᑦᑐᒥᑦ (2)(b), ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᖏᓐᓂᑦ; 

(c) ᓂᕈᐊᕐᓗᓂ ᒪᓕᒡᓗᒍ ᐊᕕᒃᓯᒪᔪᑦ ᑎᑎᕋᖅᓯᒪᔪᒦᑦᑐᒥᑦ (2)(c), 
ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ; 

(d) ᓂᕈᐊᕐᓗᓂ ᒪᓕᒡᓗᒍ ᐊᕕᒃᓯᒪᔪᑦ ᑎᑎᕋᖅᓯᒪᔪᒦᑦᑐᒥᑦ (2)(d), 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ. 

ᓂᕈᐊᕆᐊᓖᑦ ᑭᖑᓂᐊᒍᑦ ᓂᕈᐊᒐᒃᓴᐅᔪᑦ 
(5) ᒥᓂᔅᑕ ᓂᕈᐊᒐᒃᓴᓂᒃ ᐱᑎᓪᓗᒍ ᒪᓕᒡᓗᒍ ᐃᓚᒃᑲᓐᓂᖓᓂ (4) ᐅᓪᓗᓂ 60-

ᓂᑦ ᓂᕈᐊᒐᒃᓴᖅᑕᖃᓚᐅᖅᑎᓪᓗᒍ, ᑲᒥᓯᓇ ᓯᕗᓕᖅᑎᒃᑯᑦ ᑲᑎᒪᔨᖏᓐᓂᑦ 
ᓂᕈᐊᑐᐃᓐᓇᕐᓂᐊᖅᑐᑦ ᓂᕈᐊᒐᒃᓴᒥᒃ ᐃᓄᖕᒥᒃ, ᑭᓯᐊᓂ ᐲᖅᓯᑐᐃᓐᓇᕆᐊᖃᖅᖢᓂ 
ᓂᕈᐊᒐᒃᓴᒥᑦ ᐃᓱᒪᒃᓴᖅᓯᐅᑐᖃᖏᑎᓪᓗᒍ ᓂᕈᐊᒐᒃᓴᐅᒐᔭᖅᑐᒥᑦ. 
 
ᐊᖏᖏᑎᓪᓗᒍ ᑲᒥᓯᓇ ᓯᕗᓕᖅᑎᒃᑯᑦ ᑲᑎᒪᔨᖏᓐᓂᑦ 

(6) ᑲᒥᓯᓇ ᓯᕗᓕᖅᑎᒃᑯᑦ ᑲᑎᒪᔨᖏᓐᓂᑦ ᐊᖏᙱᑐᐃᓐᓇᕆᐊᖃᖅᑐᖅ 
ᓂᕈᐊᙱᓗᓂᓘᓐᓃᑦ ᐃᓄᖕᒥᑦ ᓂᕈᐊᒐᒃᓴᐅᔪᒥᑦ ᒪᓕᒡᓗᒍ ᐃᓚᒃᑲᓐᓂᖓᓂ (4) 
ᐃᒪᓐᓇᐃᒃᑯᓂ 

(a) ᑲᒥᓯᓇ ᓯᕗᓕᖅᑎᒃᑯᑦ ᑲᑎᒪᔨᖏᓐᓂᑦ ᐱᔾᔪᑎᖃᑦᑎᐊᕐᓗᓂ; ᐊᒻᒪᓗ 
(b) ᑲᒥᓯᓇ ᓯᕗᓕᖅᑎᒃᑯᑦ ᑲᑎᒪᔨᖓᓂ ᑎᑎᕋᖅᐸᑦ ᐱᔾᔪᑕᐅᔪᓂᒃ 

ᓂᕈᐊᒐᒃᓴᖑᖅᑎᑦᑎᓂᖅ ᑎᒥᐅᔪᒥᑦ. ᐅᓪᓗᓂᒃ 15-ᓂᑦ 
ᐃᖅᑲᓇᐃᔭᕐᓇᐃᑦ ᐅᓪᓗᖏᓐᓂ ᐃᓱᒪᓕᐅᕈᑕᐅᔪᖅ ᐊᖏᖏᓐᓂᕐᒥᓄᑦ 
ᓂᕈᐊᒐᒃᓴᐅᔪᒧᑦ. 

 
ᐃᓚᒋᔭᐅᓚᐅᑲᒃᑐᑦ 

(7) ᐃᖅᑲᓇᐃᔭᒃᓴᖅ ᑎᑎᕋᖅᓯᒪᔪᖃᖅᐸᑦ ᐊᕕᒃᑐᖅᓯᒪᔪᖅ 
ᑎᑎᕋᖅᓯᒪᔪᒦᑦᑐᑦ (2)(a), (b), (c), ᐅᕝᕙᓘᓐᓃᑦ (d) ᐃᓄᖃᖏᑉᐸᑦ ᐊᒻᒪᓗ ᒥᓂᔅᑕ 
ᓂᕈᐊᒐᒃᓴᓕᐅᕐᓂᖅᐸᑦ ᐃᖅᑲᓇᐃᔭᒃᓴᒧᑦ ᒪᓕᒡᓗᒍ ᐃᓚᒃᑲᓐᓂᖓᓂ (4)−ᒥᑦ, ᒥᓂᔅᑕ 
ᐃᒪᓐᓇᐃᓕᐅᑐᐃᓐᓇᕆᐊᓕᒃ, ᓂᕈᐊᒐᒃᓴᓕᐅᙱᓪᓗᓂ, ᓂᕈᐊᕐᓗᓂ ᐃᓄᖕᒥᒃ 
ᓇᓗᓇᐃᖅᓯᒪᔪᖅ ᑎᑎᕋᖅᓯᒪᔪᒦᑦᑐᒥᖅ ᐃᓚᒋᔭᐅᓚᐅᑲᒍᓐᓇᖅᑐᒥᑦ ᑲᑎᒪᔨᓄᑦ. 
 
ᐃᓱᓕᕝᕕᖃᖅᑐᖅ − ᓂᕈᐊᒐᒃᓴᐅᓚᐅᑲᒍᓐᓇᖅᑐᑦ 

(8) ᐃᓱᓕᕝᕕᖓ ᑎᑎᕋᕐᕕᖕᒥ ᐃᓄᖕᒥᒃ ᓂᕈᐊᖅᑕᐅᓯᒪᔪᖅ ᒪᓕᒡᓗᒍ 
ᐃᓚᒃᑲᓐᓂᖓᓂ (7) ᐃᓱᓕᓵᓕᑎᓪᓗᒍ ᐃᒪᓐᓇ 

(a) ᐃᓄᒃ ᓂᕈᐊᖅᑕᐅᔪᖅ ᓂᕈᐊᒐᒃᓴᐅᓂᐊᖅᑎᓪᓗᒍ ᒪᓕᒡᓗᒍ 
ᐃᓚᒃᑲᓐᓂᖓᓂ 4; ᐅᕝᕙᓘᓐᓃᑦ 

(b) ᐅᓪᓗᓂᒃ 60-ᓂᑦ ᐃᓄᒃ ᓂᕈᐊᒐᒃᓴᐅᓚᐅᖅᑎᓪᓗᒍ ᐃᖅᑲᓇᐃᔮᒃᓴᒧᑦ 
ᓂᕈᐊᒐᒃᓴᖑᖅᑎᑦᑎᓂᖅ ᑎᒥᐅᔪᒥᑦ. 

 
ᐱᓕᕆᐊᒃᓴᖏᑦ − ᓂᕈᐊᒐᒃᓴᐅᓚᐅᑲᒃᑐᑦ 

(9) ᖃᐅᔨᒪᒃᑲᓐᓂᖁᓗᒋᑦ, ᐃᓚᒋᔭᐅᓚᐅᑲᒃᑐᖅ ᒪᓕᒡᓗᒍ ᐃᓚᒃᑲᓐᓂᖓᓂ (7) 
ᐊᔾᔨᖏᓐᓂᑦ ᐱᓕᕆᐊᒃᓴᖃᖅᐳᖅ ᓇᓕᐊᖕᓂᑐᐃᓐᓇᖅ ᐃᓚᒋᔭᐅᔪᖅᑐᑎᑐᑦ ᖁᑦᑎᖕᓂᖅᓴᒥᑦ 
ᐅᓐᓄᕐᓗᒡᕕᖕᒧᑦ ᑲᑎᒪᖏᓐᓂᑦ. 
 
ᓂᕈᐊᒐᒃᓴᑦ ᐃᓱᓕᑎᓪᓗᒋᑦ 

(10) ᒥᓂᔅᑕ ᓄᑖᓂ ᓂᕈᐊᒐᒃᓴᓕᐅᕋᔭᖅᑐᖅ ᒪᓕᒡᓗᒍ ᐃᓚᒃᑲᓐᓂᖓᓂ (4) ᑕᖅᑭᑦ 
ᐱᖓᓱᑦ ᐅᖓᑖᓂᐅᙱᑦᑐᖅ ᐃᓱᓕᓚᐅᙱᓐᓂᖓᓂ ᓂᕈᐊᒐᒃᓴᐅᓂᖓ ᒪᓕᒡᓗᒍ 
ᐊᕕᒃᓯᒪᔪᑦ ᑎᑎᕋᖅᓯᒪᔪᒦᑦᑐᓂᑦ (2)(a), (b), (c), ᐅᕝᕙᓘᓐᓃᑦ (d). 

ᐊᑭᓕᒃᓴᑦ ᐊᒻᒪᓗ ᑲᑎᒪᔾᔪᓯᐊᑦ 
(11) ᑲᑎᒪᔩᑦ ᖁᑦᑎᖕᓂᖅᓴᒥᑦ ᐅᓐᓂᕐᓗᕕᖕᒧᑦ ᑲᑎᒪᔩᑦ ᐊᑭᖅᑕᐅᒋᐊᓖᑦ 

ᑲᑎᒪᔾᔪᓯᐊᓂᒃ ᐊᒻᒪᓗ ᐅᑎᕐᕕᐅᖃᑦᑕᕐᓗᑎᒃ ᐊᑭᓕᒐᒃᓴᖏᓐᓄᑦ ᒪᓕᒡᓗᒍ ᐱᖁᔭᐅᓯᒪᔪᓂ 
ᐃᓚᖓ 5-ᒥ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖓᓂ. 
 
ᐃᓄᖕᓄᑦ ᑐᓴᖅᑕᐅᒋᐊᖃᖏᑦᑐᑦ 
18. ᑲᑎᒪᔩᑦ ᕿᒥᕐᕈᔩᑦ ᑲᑎᒪᔨᖏᑦ ᐅᕝᕙᓘᓐᓃᑦ ᖁᑦᑎᖕᓂᖅᓴᓄᑦ ᐅᓐᓂᕐᓗᒡᕕᒃ 
ᑲᑎᒪᔨᖏᓐᓄᑦ ᐊᑐᕆᐊᖃᙱᑦᑐᖅ ᓴᖅᑭᑎᑦᑎᓗᓂᒡᓘᓐᓃᑦ, ᐱᔾᔪᑎᖃᕐᓗᓂ ᐊᓯᐊᒍᑦ 
ᑐᑭᓯᐊᔾᔪᑎᒃᓴᖅᑖᖅᑎᓪᓗᒍ, ᖃᓄᑐᐃᓐᓇᖅ ᑐᑭᓯᐊᔾᔪᑎᒃᓴᓂᒃ ᖃᐅᔨᒪᔭᖏᓐᓂᑦ 
ᐱᓕᕆᐊᖃᖅᑎᓪᓗᒋᑦ ᐱᓕᕆᐊᒥᖕᓂᑦ ᑕᕝᕙᓂ ᐱᖁᔭᖅᑎᒍᑦ. 
 

ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ 
 
ᐃᓕᓴᕆᔭᐅᓯᒪᔪᖅ 
19. (1) ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᐋᖅᑭᒃᑕᐅᓯᒪᔪᑦ. 
 
ᖃᓄᐃᓕᖓᓂᖏᑦ 

(2) ᑲᑎᒪᔨᑦ ᐃᓄᖃᖅᐳᖅ ᐅᑯᓂᖓ ᐃᓚᒋᔭᐅᔪᓂ: 
(a) ᓄᓇᕗᒻᒥ ᒐᕙᒪᖓ; 
(b) ᓄᓇᕗᒻᒥ ᑐᙵᕕᒃᑯᑦ; 
(c) ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ; 
(d) ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ; 
(e) ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ. 

 
ᐱᔪᓐᓇᕐᓂᖃᕐᓂᖅ ᓂᕈᐊᖅᑎᓪᓗᒋᑦ ᐃᓇᖏᖅᓰᒐᔭᖅᑐᒥᑦ ᐃᓚᒋᔭᐅᔪᒥᑦ 

(3) ᐊᑐᓂ ᑲᑎᒪᔩᑦ ᑎᑎᕋᖅᓯᒪᔪᑦ ᒪᓕᒡᓗᒍ ᐊᕕᒃᑐᖅᓯᒪᔪᑦ 
ᑎᑎᕋᖅᓯᒪᔪᓃᑦᑐᑦ (2)(b)-ᒥᑦ (e)-ᒧᑦ ᐊᑐᓂ ᑲᑎᒪᔩᑦ ᐊᒻᒪᓗ ᑎᒥᐅᔪᑦ 
ᐊᐅᓚᓂᖃᖅᑐᐃᓐᓇᐅᒻᒪᑕ ᑲᑎᒪᔨᒥᒃ ᑲᑎᒪᓂᕐᒧᑦ, ᑭᓯᐊᓂ ᐱᔪᓐᓇᖅᑎᑦᑎᔪᓐᓇᕐᓂᖅ 
ᐊᓯᐊᓂ ᑎᒥᐅᔪᒥᑦ ᑕᕝᕘᓇ ᑕᕝᕘᓇ ᐃᓚᒃᑲᓐᓂᖓᓂ ᒪᓕᒡᓗᒍ. 
 
ᑭᒡᒐᖅᑐᐃᓂᖅ − ᒐᕙᒪᑦ ᓄᓇᕗᑦ 

(4) ᓄᓇᕗᑦ ᒐᕙᒪᖓᑦ ᑭᒡᒐᖅᑐᐃᔨᐅᕗᖅ ᑲᑎᒪᔨᓄᑦ ᑐᑭᒧᐊᒃᑎᑦᑎᔨᖃᖅᖢᑎᑦ 
ᐃᒃᓯᕙᐅᑕᐅᓯᓈᕆᕗᖅ ᑲᑎᒪᔨᓄᑦ. 
 
ᑭᒡᒐᖅᑐᐃᓂᖅ − ᐊᓯᖏᑦ 

(5) ᑕᒪᕐᒥᑦ ᑲᑎᒪᔩᑦ ᐊᓯᐊᒍᑦ ᒐᕙᒪᖓᑦ ᓄᓇᕗᒻᒥᑦ ᓂᕈᐊᖅᑐᐃᓐᓇᕆᐊᓕᒃ 
ᑭᒡᒐᖅᑐᐃᔨᒥᑦ ᑲᑎᒪᔨᓄᑦ. 

ᐃᓚᒋᔭᐅᔪᑦ ᖃᐅᔨᓴᖅᑏᑦ 
(6) ᑭᒡᒐᖅᑐᐃᔨ ᖃᐃᖁᔨᑐᐃᓐᓇᕆᐊᓕᒃ ᐊᓯᖏᓐᓂᒃ ᐃᖅᑲᓇᐃᔭᖅᑎᓂᒃ 

ᑲᑎᒪᔨᐅᔪᒥᒃ ᑭᒡᒐᖅᑐᐃᔪᒥᒃ ᐃᓚᐅᖁᓗᒍ ᑲᑎᒪᔪᓄᑦ, ᑭᓯᐊᓂ ᐃᖅᑲᓇᐃᔭᖅᑏᑦ 
ᐱᔪᓐᓇᐅᑎᖃᙱᒻᒪᑕ ᓂᕈᐊᕈᓐᓇᕐᓂᕐᒥᒃ ᑲᑎᒪᓂᕐᓂ. 
 
ᐊᑭᓕᒃᓴᑦ ᐊᒻᒪᓗ ᑲᑎᒪᔾᔪᓯᐊᑦ 

(7) ᑭᓯᐊᓂ ᐊᖏᕈᑎᒃ ᑲᑎᒪᔩᑦ, ᐊᑭᓕᒃᓴᓄᑦ ᐊᒻᒪᓗ ᑲᑎᒪᔾᔪᓯᐊᓄᑦ, 
ᐱᑕᖃᕐᓂᕈᓂ, ᑭᒡᒐᖅᑐᐃᔨᓂᑦ ᑲᑎᒪᔨᓄᑦ ᐊᒻᒪᓗ ᐃᖅᑲᓇᐃᔭᖅᑎᓂ ᖃᐃᖁᔭᐅᒃᐸᑦ 
ᐅᐸᖁᔭᐅᓗᓂ ᑲᑎᒪᑎᓪᓗᒋᑦ ᑲᑎᒪᔨᓄᑦ ᐱᔭᒃᓴᖃᖅᐳᑦ ᐃᓚᒋᔭᐅᓂᕐᒥᓄᑦ ᑭᒡᒐᖅᑐᐃᔭᕐᒥᓂ. 
 
ᐊᓯᖏᑦ ᖃᐅᔨᓴᖅᑏᑦ 
 (8) ᑲᑎᒪᔨᑦ ᖃᐃᖁᔨᑐᐃᓐᓇᕆᐊᓖᑦ ᐊᓯᖏᓐᓂᑦ ᐃᓄᖕᓂᑦ ᐅᐸᖁᔨᓪᓗᑎᑦ 
ᑲᑎᒪᓂᐊᖅᑎᓪᓗᒋᑦ, ᑭᓯᐊᓂ ᑖᒃᑯᐊ ᐃᓄᐃᑦ ᓂᕈᐊᕈᓐᓇᖏᑦᑐᑦ ᑲᑎᒪᑎᓪᓗᒋᑦ.  
 
ᐱᓕᕆᐊᒃᓴᑦ 
20. (1) ᐱᓕᕆᐊᒃᓴᖏᑦ ᑲᑎᒪᔩᑦ ᐃᒪᓐᓇ 

(a) ᑲᑐᔾᔨᓗᑎᒃ ᑕᐅᖅᓰᓗᑎᒃ ᑐᑭᓯᐊᔾᔪᑎᒃᓴᓂᒃ ᓯᓚᑦᑐᕐᕕᖕᒥᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ 
ᐃᑲᔫᑎᓂᒃ ᐅᖃᖃᑎᒌᓂᒃᑯᑦ, ᐃᓱᒪᒃᓴᖅᓯᐅᕐᓂᒃᑯᑦ ᐊᒻᒪᓗ 
ᐃᓕᓐᓂᐊᕐᓂᒃᑯᑦ; 

(b) ᑐᓂᔭᐅᕙᒡᓗᑎᑦ ᓈᓚᖃᑦᑕᕐᓗᑎᒡᓗ ᑐᓂᔭᐅᖃᑦᑕᖅᑐᓂᒃ ᐊᒻᒪᓗ 
ᐃᓱᒪᒃᓴᖅᓯᐅᕈᑎᓂᒃ ᐃᓄᖕᓂᑦ ᐊᒻᒪᓗ ᑲᑎᙵᐅᖅᑐᓂ 
ᐃᓱᒪᒋᔭᖏᓐᓂᑦ; 
(i) ᐃᓚᓕᐅᔾᔭᐅᓂᖏᑦ ᐃᓄᐃᑦ ᐃᓱᒪᒋᔭᖏᑦ, ᐃᓄᐃᑦ 

ᐱᒻᒪᕆᐅᒋᔭᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 
ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔪᖅᓱᐃᔨᑦ, 
ᐊᒻᒪᓗ 

(ii) ᐊᓯᖏᑦ ᐋᖅᑭᒋᐊᖅᑕᐅᔪᑦ ᓄᓇᕗᒻᒥ ᓯᓚᑦᑐᖅᓴᕐᕕᐊᓂ 
ᐃᓕᓐᓂᐊᖅᑎᓄᑦ ᐃᑲᔪᖅᓱᐃᔨᓄᑦ; 

(c) ᐅᖃᐅᔾᔨᖅᐸᒡᓗᑎᑦ ᐊᒻᒪᓗ ᐃᓱᒪᒃᓴᖅᓯᐅᖅᐸᒡᓗᑎᑦ ᐊᑐᓂ ᑲᑎᒪᔩᑦ 
ᐱᓪᓗᒍ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔫᑎᖏᓐᓂᑦ 
ᐊᑐᐊᒐᕐᓂᒡᓗ ᐊᒻᒪᓗ ᓄᓇᕗᒻᒥᑦ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ 
ᐃᑲᔪᖅᓯᔨᓄᑦ ᑕᒪᐃᓐᓄᑦ; ᐊᒻᒪᓗ 

(d) ᐱᓕᕆᕙᒡᓗᓂ ᐊᓯᖏᓐᓂᒃ ᐊᐅᓚᓂᕆᔭᐅᔪᓂᒃ 
ᓇᓗᓇᐃᖅᑕᐅᓯᒪᔪᓂᒃ ᒪᓕᒐᕋᓛᑎᒍᑦ. 

 
ᐊᖏᖃᑎᒌᖕᓂᖅ 

(2) ᐃᒃᓯᕙᐅᑕᖅ ᐱᓇᓱᐊᑦᑎᐊᕆᐊᖃᖅᐳᖅ ᑲᑎᒪᓂᖅ ᐊᖏᖃᑎᒌᒍᓐᓇᖁᓪᓗᒍ 
ᐃᓚᒋᔭᐅᔪᓄᑦ ᖃᓄᑐᐃᓐᓇᖅ ᐃᓱᒪᓕᐅᕆᓚᐅᙱᓐᓂᖏᓐᓂᒃ, ᑲᑎᒪᓂᖅ 
ᐃᓱᒪᓕᐅᕆᔪᓐᓇᖅᑐᖅ ᐅᓄᕐᓂᖅᓴᓄᑦ ᓂᕈᐊᕐᓂᕐᓄᑦ ᐃᓚᒋᔭᐅᔪᓄᑦ. 

ᑲᑎᒪᓃᑦ 
(3) ᑲᑎᒪᓂᖅ ᑲᑎᒪᖃᑦᑕᕆᐊᓕᒃ ᓇᖕᒥᓂᖅ ᐅᐸᒡᓗᑎᑦ ᐅᕝᕙᓘᓐᓃᑦ ᖃᓄᑐᐃᓐᓇᑦ 

ᖃᕋᓴᐅᔭᒃᑯᑦ ᑕᐃᒪᓐᓇ ᐅᖃᓪᓚᐃᓐᓇᕐᓂᒃᑯᑦ ᓂᐱᖃᕐᓗᑎᑦ ᐅᖃᓪᓚᖃᑎᒌᒃᑎᓪᓗᒋᑦ. 
 
ᓇᖕᒥᓂᖅ ᑐᑭᓯᐊᔾᔪᑎᒃᓴᑦ 

(4) ᓇᖕᒥᓂᖅ ᑐᑭᓯᐊᔾᔪᑎᒃᓴᑦ, ᓇᓗᓇᐃᖅᑕᖓᓂ ᑕᐃᑲᓂ ᑐᑭᓯᒋᐊᕈᓐᓇᕐᓂᕐᒧᑦ 
ᐊᒻᒪᓗ ᓴᐳᑎᔭᐅᓯᒪᓂᖏᓐᓄᑦ ᑲᙳᓇᖅᑐᓕᕆᓂᕐᒧᑦ ᐱᖁᔭᖅ, ᐃᓄᒃ 
ᑐᓴᐅᒪᑎᑦᑎᒋᐊᖃᙱᑦᑐᖅ ᑲᑎᒪᔨᓄᑦ ᐊᖏᖅᑕᐅᓯᒪᙱᑎᓪᓗᒍ ᐃᓄᒃ. 
 
ᑲᙳᓇᖅᑑᑎᑦ 

(5) ᑲᑎᒪᔨ ᑐᓴᐅᒪᑎᑦᑎᒍᓂ ᑲᑎᒪᔨᓄᑦ ᑲᙳᓇᖅᑑᑎᓄᑦ ᑐᙵᕝᕕᒋᓗᒍ, ᑲᑎᒪᔩᑦ 
ᑲᑎᒪᔨᓄᑦ ᐃᓄᖕᓂᑦ ᑐᓴᐅᒪᑎᑦᑎᒋᐊᖃᙱᑦᑐᑦ ᑐᑭᓯᐊᔾᔪᑎᒃᓴᓂᒃ. 
 

ᐊᐅᓚᑦᑎᓂᖅ 
 
ᑐᑭᒧᐊᒃᑎᑦᑎᔨ 
21. (1) ᒥᓂᔅᑕ ᓂᕈᐊᕆᐊᖃᖅᑐᖅ ᐊᐅᓚᑦᑎᔨᒻᒪᕆᒥᑦ ᐃᖅᑲᓇᐃᔭᕐᕕᖕᒧᑦ 
ᑐᑭᒧᐊᒃᑎᑦᑎᔨᐅᓗᓂ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔫᑎᓄᑦ. 
 
ᐱᓕᕆᐊᖃᕐᓂᖅ ᐱᓕᕆᐊᒃᓴᓂᑦ ᐃᓕᓐᓂᐊᖅᑎᓄᑦ ᐃᑲᔪᖅᑎᖏᑦ 

(2) ᑐᑭᒧᐊᒃᑎᑦᑎᔨ ᐱᓕᕆᐊᖃᑐᐃᓐᓇᕆᐊᓕᒃ ᐱᓕᕆᐊᒃᓴᖏᓐᓂ ᐃᓕᓐᓂᐊᖅᑎᓄᑦ 
ᐃᑲᔪᖅᑎᐅᓂᕐᒥᒃ ᑕᕝᕙᓂ ᐱᖁᔭᕐᒥ. 
 
ᐃᓕᓐᓂᐊᖅᑎᓄᑦ ᐃᑲᔪᖅᑎᖏᑦ 
22. ᑐᑭᒧᒃᑎᑦᑎᔨ ᓂᕈᐊᕆᐊᖃᖅᑐᖅ ᐃᓕᓐᓂᐊᖅᑎᓄᑦ ᐃᑲᔪᖅᑎᓂᒃ 
ᐱᔭᕆᐊᖃᓪᓚᕆᒃᑐᓂᑦ ᐱᔾᔪᑎᖏᓐᓂ ᑕᔅᓱᒪ ᐱᖁᔭᖓᓂ. 
 
ᐃᓱᒪᖅᓱᕈᓐᓇᕐᓂᖅ 
23. ᑐᑭᒧᐊᒃᑎᑦᑎᔨ, ᐃᓕᓐᓂᐊᖅᑎᓄᑦ ᐃᑲᔪᖅᑎ, ᑲᑎᒪᔨ ᕿᒥᕐᕈᔩᑦ ᑲᑎᒪᔨᖏᑦ 
ᐅᕝᕙᓘᓐᓃᑦ ᖁᑦᑎᖕᓂᖅᓴᒥᑦ ᐅᓐᓂᕐᓗᒡᕕᐊᓂ ᑲᑎᒪᔩᑦ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ 
ᐊᓯᐊᓂᒃ ᐃᓄᖕᒥᑦ ᐅᕝᕙᓘᓐᓃᑦ ᑎᒥᐅᔪᒥᑦ ᐸᓯᔭᒃᓴᐅᖏᓚᖅ ᖃᓄᑐᐃᓐᓇᖅ ᐊᓯᐅᔨᓂᕐᒧᑦ 
ᐅᕝᕙᓘᓐᓃᑦ ᓱᕋᖅᑕᐅᔪᒧᑦ ᖃᓄᑐᐃᓐᓇᖅ ᐱᔾᔪᑕᐅᔪᒥᑦ ᐅᕝᕙᓘᓐᓃᑦ ᓱᓕᔪᓐᓇᑦᑎᐊᖅᑐᒃᑯᑦ 
ᐱᓕᕆᐊᖑᓐᓂᕐᓗᓂ ᐱᓕᕆᐊᒃᓴᒥᑦ ᐱᓕᕆᐊᖃᖅᑎᓪᓗᒍ ᑕᕝᕙᓂ ᐱᖁᔭᕐᒥ. 
 
ᑕᑕᑎᒐᒃᓴᑦ 
24. ᑐᑭᒧᐊᒃᑎᑦᑎᔨ ᐊᖏᑐᐃᓐᓇᕆᐊᓕᒃ ᑕᑕᑎᒐᒃᓴᓂ ᐱᔾᔪᑎᖃᖅᑐᓂᒃ ᑕᕝᕙᓂ 
ᐱᖁᔭᕐᒥᑦ. 
 
ᑐᑭᓯᐊᔾᔪᑎᒃᓴᑦ 
25. ᑐᒡᓕᐊ ᒥᓂᔅᑕ ᖃᐅᔨᓇᓱᒋᐊᖃᖅᑐᖅ ᐅᖃᐅᓯᑐᐃᓐᓇᕐᒥᑦ ᑐᑭᓯᐊᔾᔪᑎᒃᓴᓂᒃ 
ᐊᑐᕋᓗᐊᕐᒪᖔᑕ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔪᖅᑎᖏᓐᓂᑦ, ᐱᖃᑕᐅᕗᑦ 

ᐱᔪᓐᓇᖅᑐᓂ ᐊᒻᒪᓗ ᑐᒃᓯᕋᐅᑎᑦ ᐱᓕᕆᐊᖑᔭᕆᐊᖃᖏᓐᓂᖏᑦ, ᐊᑐᐃᓐᓇᐅᓗᑎᑦ 
ᐃᓄᖕᓄᑦ ᒪᓕᒡᓗᒍ ᒪᓕᒐᕋᓛᑎᒍᑦ. 
 
ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖅ 
26. (1) ᒥᓂᔅᑕ ᐊᕐᕌᒍᑕᒫᖅᓯᐅᑎᒥᑦ ᐅᓂᒃᑳᓕᐅᕆᐊᖃᖅᑐᖅ ᐊᐅᓚᓂᕆᔭᖓ ᑕᕝᕙᓂ 
ᐱᖁᔭᕐᒥᑦ ᒪᓕᒐᕋᓛᑎᒍᓪᓗ ᐊᒻᒪᓗ ᐊᐅᓚᓂᕆᔭᖓᓂ ᑮᓇᐅᔭᕐᓂᑦ ᐊᑐᖅᑐᐊᕐᓂᕐᒧᑦ ᑕᖅᑭᑦ 
ᐊᕐᕕᓂᓖᑦ ᖃᖏᖅᐸᑦ ᐃᓱᓕᑦᑎᑕᕌᖓᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᐊᓂ. 
 
ᓴᖅᑭᑎᑦᑎᓂᖅ 

(2) ᒥᓂᔅᑕ ᓴᖅᑭᑎᑦᑎᒋᐊᓕᒃ ᐊᕐᕌᒍᑕᒫᖅᓯᐅᑎᒥᑦ ᐅᓂᒃᑳᓕᐊᒥᑦ ᒪᓕᒐᓕᐅᕐᕕᖕᒧᑦ 
ᓯᕗᓕᕐᒥᑦ ᑲᑎᒪᓂᖃᖅᑎᓪᓗᒋᑦ ᒪᓕᒐᓕᐅᕐᕕᖕᒥᑦ ᐅᓂᒃᑳᓕᐅᕇᖅᓯᒪᓕᖅᑎᓪᓗᒋᑦ 
ᐊᑐᐃᓐᓇᐅᔭᕆᐊᖃᓕᖅᑎᓪᓗᒍ ᓴᖅᑭᑕᐅᓂᖓ ᐅᓂᒃᑳᓕᐊᖅ. 

 
ᑐᑭᓯᐊᔾᔪᑎᒃᓴᑦ−ᑐᓴᐅᒪᖃᑦᑕᐅᑎᓂᕐᒧᑦ ᐊᖏᕈᑎᑦ 

 
ᑐᑭᓯᐊᔾᔪᑎᒃᓴᑦ−ᑐᓴᐅᒪᖃᑦᑕᐅᑎᓂᕐᒧᑦᐊᖏᕈᑎᑦ 
27. (1) ᒥᓂᔅᑕ ᐃᒪᓐᓇᐃᓕᐅᑐᐃᓐᓇᕆᐊᓕᒃ, ᑭᒡᒐᖅᑐᕐᓗᒋᑦ ᓄᓇᕗᑦ ᒐᕙᒪᖓᓂ, 
ᐊᖏᕈᑎᓕᐅᕐᓗᑎᒃ ᑲᑎᖅᓱᖅᑕᐅᓂᐊᖅᑐᓂᒃ, ᐊᑐᖅᑕᐅᓂᕐᒧᑦ, ᓴᖅᑭᑎᑦᑎᓂᕐᒧᑦ ᐊᒻᒪᓗ 
ᑕᐅᖅᓰᓂᖅ ᐃᓄᖕᒨᖓᔪᑦ ᑐᑭᓯᒋᐊᔾᔪᑎᓂᒃ ᐅᑯᓄᖓ: 

(a) ᑲᓇᑕᐅᑉ ᒐᕙᒪᖓ ᓇᓕᐊᖕᓂᑐᐃᓐᓇᕐᓗᓂᓘᓐᓃᑦ ᑭᒡᒐᖅᑐᖅᑕᖏᑦ; 
(b) ᒐᕙᒪᖏᑕ ᓄᓇᓖᑦ ᐊᕕᒃᑐᖅᓯᒪᔪᑦ ᐊᓯᐊᖏᓪᓘᓐᓃᑦ 

ᐅᑭᐅᖅᑕᖅᑐᒥᑦ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᑭᒡᒐᖅᑐᖅᑕᖏᑦ. 
 
ᑭᒡᓕᖃᖅᑎᑦᑎᓂᖅ 

(2) ᐊᖏᕈᑎᓕᐅᕋᔭᖅᑐᑦ ᑭᓯᐊᓂ ᑕᐃᓃᒃᑯᓂ ᐃᓚᒃᑲᓐᓂᖓᓂ (1)−ᒥ 
ᐱᔾᔪᑎᖃᕐᓗᑎᑦ ᐊᐅᓚᑦᑎᓂᕐᒧᑦ ᐅᕝᕙᓘᓐᓃᑦ ᐊᑐᖅᑎᑦᑎᓂᖅ ᒪᓕᒐᖅᑎᒍᑦ ᑲᓇᑕᒥᑦ, 
ᓄᓇᓕᖕᓂᑦ ᐊᕕᒃᑐᖅᓯᒪᔪᑦ ᐊᓯᐊᓂᒡᓘᓐᓃᑦ ᐅᑭᐅᖅᑕᖅᑐᒥᑦ ᐱᓕᕆᐊᖃᖅᐸᒃᑐᓂ 
ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔫᑎᓂᒃ. 
 
ᖃᓄᐃᑦᑑᓂᖓ ᐊᖏᕈᑎ  

(3) ᐊᖏᕈᑎᓕᐅᖅᑐᖃᖅᑎᓪᓗᒍ ᒪᓕᒡᓗᒍ ᐃᓚᒃᑲᓐᓂᖓᓂ (1) 
(a) ᓇᓗᓇᐃᕐᓗᒋᑦ ᑖᒃᑯᐊᑐᐊᖅ ᐱᔾᔪᑎᖏᓃᑦᑐᓂ ᐃᓚᒃᑲᓐᓂᖓᓂ (2) 

ᐱᔭᕆᐊᖃᖅᑐᑦ ᐱᔾᔪᑎᒋᓪᓗᒍ ᐊᖏᕈᑎᒧᑦ; 
(b) ᑐᓂᓯᓗᓂ ᑐᑭᓯᐊᔾᔪᑎᒃᓴᐃᑦ ᑲᑎᖅᓱᖅᑕᐅᓯᒪᔪᓂᒃ, ᐊᑐᖅᑕᐅᔪᓂᒃ, 

ᓴᖅᑭᑕᐅᔪᓂᒃ ᐅᕝᕙᓘᓐᓃᑦ ᑕᐅᖅᓰᓂᕐᒧᑦ ᑕᐃᑲᓂ ᐊᖏᕈᑎᒥ 
ᐊᑐᖅᑕᐅᒃᑲᓐᓂᙱᑐᐃᓐᓇᕆᐊᓕᒃ ᓴᖅᑭᑕᐅᓗᓂᒡᓘᓐᓃᑦ 
ᖃᓄᑐᐃᓐᓇᖅ ᐱᔾᔪᑎᒧᑦ ᐊᓯᐊ ᓇᓗᓇᐃᖅᓯᒪᔪᖅ 
ᐊᖏᕈᑎᒥ,ᑭᓯᐊᓂ, ᐊᑐᖅᑐᑦ ᒪᓕᒐᐃᑦ ᐊᑐᕆᐊᖃᕐᒪᑕ ᑕᐃᒪᐃᑦᑐᓂᒃ 
ᐅᕝᕙᓘᓐᓃᑦ ᓴᖅᑭᑕᐅᔪᓂᒃ; 

(c) ᐱᔪᓐᓇᖅᑎᑦᑎᒍᓂ ᑐᖅᑯᖅᑕᐅᓯᒪᔪᑦ ᑎᑎᖅᑲᑦ ᐱᖁᔭᖓᓂ 
ᐅᕝᕙᓘᓐᓃᑦ ᒪᓕᒐᖓ ᑲᓇᑕᒥ, ᓄᓇᓕᖕᓂᑦ ᐊᕕᒃᑐᖅᓯᒪᔪᓂ 

ᐊᓯᐊᒍᓪᓘᓐᓃᑦ ᐅᑭᐅᖅᑕᖅᑐᒥᑦ ᐱᓯᒪᑦᑎᔪᓐᓃᕐᓂᕈᓂ 
ᐱᓯᒪᐃᓐᓇᕐᓂᕐᒧᑦ ᐊᒻᒪᓗ ᐃᒋᑕᐅᓐᓂᕈᓂ ᑐᓴᒐᒃᓴᕆᔭᐅᓚᐅᖅᑐᖅ, 
ᐊᑐᖅᑕᐅᓚᐅᖅᑐᖅ, ᓴᖅᑭᑕᐅᓚᐅᖅᑐᖅ ᐅᕝᕙᓘᓐᓃᑦ 
ᑕᐅᖅᓰᖅᑕᐅᓚᐅᖅᑐᖅ ᐊᖏᕈᑎᒃᑯᑦ, ᐱᓯᒪᔭᐅᔪᓐᓃᖅᑎᓪᓗᒍ ᐊᒻᒪᓗ 
ᐊᒻᒪᓗ ᓱᕋᑦᑎᕆᓂᖅ ᐋᖅᑭᑦᑕᐅᓯᒪᔪᓂᑦ ᑐᑭᓯᒋᐊᕈᑎᓄᑦ; 

(d) ᑐᓂᓯᓗᓂ ᐃᓅᑉ ᑐᑭᓯᐊᔾᔪᑎᒃᓴᓂᖏᓐᓂᒃ ᑲᑎᖅᓱᖅᑕᐅᓯᒪᔪᑦ, 
ᐊᑐᖅᑕᐅᓯᒪᔪᑦ, ᓴᖅᑭᑕᐅᔪᑦ ᐅᕝᕙᓘᓐᓃᑦ ᑕᐅᖅᓰᔭᐅᔪᕕᓃᑦ 
ᐊᖏᕈᑎᒃᑯᑦ ᑲᙳᓇᖅᑑᑎᓪᓗᒍ; ᐊᒻᒪᓗ 

(e) ᐋᖅᑭᒃᓯᓗᓂ ᐊᑐᒐᒃᓴᓂᑦ ᐋᖅᑭᒃᓯᒪᐃᓐᓇᖅᑎᑦᑎᓂᕐᒥ 
ᑐᓴᖅᑕᐅᔭᕆᐊᖃᙱᑦᑐᓂᒃ ᐊᒻᒪᓗ ᓴᐳᒻᒥᔭᐅᓗᑎᒃ 
ᑐᓴᐅᒪᔾᔪᑎᒃᓴᓂᑦ ᑲᑎᖅᓱᖅᑕᐅᔪᓂᑦ, ᐊᑐᖅᑕᐅᔪᓂᒃ, ᓴᖅᑭᑕᐅᔪᓂᒃ 
ᑕᐅᖅᓰᔾᔪᑕᐅᔪᓂᒡᓘᓐᓃᑦ ᑕᐃᑰᓇ ᐊᖏᕈᑎᒃᑯᑦ. 

 
ᒪᓕᒐᕋᓛᑦ 

 
ᒪᓕᒐᕋᓛᑦ 
28. ᒥᓂᔅᑕ ᒪᓕᒐᕋᓛᓕᐅᑐᐃᓐᓇᕆᐊᖃᖅᑐᖅ  

(a) ᐱᔾᔪᑎᒋᓗᒋᑦ ᐊᖏᖅᑕᐅᔪᑦ ᐃᓕᓐᓂᐊᕈᑎᑦ ᖃᐅᔨᓴᕐᓂᕐᒧᑦ ᐱᓪᓗᒍ 
ᑕᕝᕙᓂ ᐊᕕᒃᓯᒪᔪᖅ ᑎᑎᕋᖅᓯᒪᔪᒦᑦᑐᒥᑦ (b) ᑐᑭᖓᓂ 
“ᐊᖏᖅᑕᐅᓯᒪᔪᖅ ᐃᓕᓐᓂᐊᕈᑎ ᖃᐅᔨᓴᕐᓂᕐᒧᑦ”; 

(b) ᐱᓪᓗᒋᑦ ᐱᖁᔭᐅᓯᒪᔪᓂᒃ ᓇᓗᓇᐃᒃᑯᑕᕐᓂᑦ ᐱᓪᓗᒍ 
ᑐᑭᓕᐅᖅᓯᒪᔮᓂ “ᐊᖏᖅᑕᐅᓯᒪᔪᖅ ᐃᓕᓐᓂᐊᕈᑎ ᖃᐅᔨᓴᕐᓂᕐᒧᑦ”; 

(c) ᐱᓪᓗᒍ ᓂᕈᐊᖅᑕᐅᓯᒪᔪᖅ ᐃᓕᓐᓂᐊᕐᕕᖕᓂᑦ ᐱᓪᓗᒍ ᐊᕕᒃᓯᒪᔪᖅ 
ᑎᑎᕋᖅᓯᒪᔪᒦᑦᑐᖅ (b) ᑐᑭᖓ “ᓂᕈᐊᖅᑕᐅᓯᒪᔪᖅ ᐃᓕᓐᓂᐊᕐᕕᒃ”; 

(d) ᐱᓪᓗᒍ ᐊᑐᖅᑕᐅᒐᔪᒃᑐᒥᑦ ᐊᐅᓚᖅᑐᖃᕌᖓᒥ ᐃᑲᔫᓯᐊᓂᒃ 
ᐊᑐᐃᓐᓇᐅᑎᑕᐅᓗᑎᒃ ᐊᐃᑦᑑᑎᐅᓗᑎᒃ ᐱᔪᓐᓇᖅᑐᓕᒫᓄᑦ 
ᐃᓄᖕᓄᑦ; 

(e) ᓇᓗᓇᐃᖅᓯᓂᕐᒥᑦ ᐱᔨᑦᑎᕋᐅᑎᑦ ᐅᕝᕙᓘᓐᓃᑦ ᐊᔾᔨᒌᙱᑦᑐᓂᒃ 
ᐱᔨᑦᑎᕋᐅᑎᓂᒃ ᐃᓚᒋᔭᐅᙱᑦᑐᓂᒃ ᒪᓕᒡᓗᒍ ᐊᕕᒃᑐᖅᓯᒪᔪᑦ 
ᑎᑎᕋᖅᓯᒪᔪᒦᑦᑐᖅ 5(2)(b)−ᒥ; 

(f) ᓇᓗᓇᐃᖅᓯᓂᕐᒥᑦ ᑐᒃᓯᕋᖅᑕᐅᑎᑦ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑎᓄᑦ ᐃᑲᔫᑎᓂᒃ, ᐱᖃᓯᐅᑎᓗᒋᑦ ᐃᓗᓕᖏᑦ; 

(g) ᐱᓪᓗᒍ ᐱᓕᕆᔾᔪᓰᑦ ᑲᒪᒋᔭᖃᕐᓂᐊᕐᓗᓂ ᑐᒃᓯᕋᐅᑎᑦ 
ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔫᑎᓄᑦ; 

(h) ᓇᓗᓇᐃᖅᓯᓂᕐᒥᑦ ᖃᓄᐃᓕᖓᓂᖏᑦ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑎᓄᑦ ᐃᑲᔫᑎᑕᖃᖅᑎᓪᓗᒍ; 

(i) ᓇᓗᓇᐃᖅᓯᓂᕐᒥᑦ ᖃᓄᐃᑦᑑᓂᖏᓐᓂᑦ ᓯᓚᑦᑐᓴᕐᕕᒻᒥᑦ 
ᐃᓕᓐᓂᐊᖅᑎᓄᑦ ᐃᑲᔪᖅᑐᕐᓂᕐᒥᑦ ᖃᓄᐃᑦᑐᑐᐃᓐᓇᕐᒥᑦ 
ᖃᓄᐃᑦᑑᓂᖓᓂᓪᓘᓐᓃᑦ ᓯᓚᑦᑐᓴᕐᕕᒻᒥᑦ ᐃᓕᓐᓂᐊᖅᑎᓄᑦ 
ᐃᑲᔪᖅᑐᖅᑕᐅᓂᕐᒧᑦ; 

(j) ᐱᓪᓗᒍ ᐊᑭᖓ ᑮᓇᐅᔭᑦ ᐃᑲᔫᑎ ᑕᒪᐃᓐᓄᑦ ᖃᓄᐃᑦᑑᓂᖏᓐᓄᑦ, 
ᑕᑕᑎᒐᒃᓴᑦ ᖃᓄᐃᑦᑐᓂᖓᓘᓐᓃᑦ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑎᓄᑦ ᐃᑲᔫᑎᓂᒃ, ᐊᓯᐊᒍᑦ ᐊᑐᖅᑐᐊᓂᒃᑯᑦ 
ᓇᖕᒥᓂᖁᑎᒋᔭᐅᔪᒥᑦ ᐃᑲᔫᑎᓂᑦ; 

(k) ᓇᓗᓇᐃᖅᓯᓂᕐᒥᑦ ᐱᔪᓐᓇᖅᑎᑕᐅᔪᑦ ᖃᓄᑐᐃᓐᓇᖅ 
ᖃᓄᐃᑦᑐᑐᐃᓐᓇᕐᒥᑦ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔫᑎᓂᑦ; 

(l) ᓇᓗᓇᐃᖅᓯᓂᕐᒥᑦ ᐊᑯᓂᐅᑎᒋᔭᖓᑦ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑎᓄᑦ ᐃᑲᔫᑎᑦ ᐊᒻᒪᓗ ᐊᔾᔨᒌᖏᑦᑐᑦ ᐊᑯᓂᐅᑎᒋᔪᑦ 
ᐱᔪᓐᓇᖅᑐᓄᑦ ᐅᕝᕙᓘᓐᓃᑦ ᐊᔾᔨᒌᖏᑦᑐᓂ ᓯᓚᑦᑐᓴᕐᕕᖕᒥᑦ 
ᐃᓕᓐᓂᐊᖅᑎᓄᑦ ᐃᑲᔫᑎᓂᑦ; 

(m) ᑭᒡᓕᖃᖅᑎᑕᐅᓗᑎᑦ ᖃᓄᖅ ᐊᑯᓂᐅᑎᒋᒐᔭᕐᒪᖔᑦ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑎᓄᑦ ᐃᑲᔫᑎᓂᒃ ᑐᒃᓯᕋᖅᑕᐅᓯᒪᑐᐃᓐᓇᕆᐊᖅᑐᒥᑦ 
ᐊᑐᖅᑕᐅᓗᓂᓘᓐᓃᑦ; 

(n) ᑐᓂᓯᓂᖅ ᓄᖅᑲᖅᑎᑦᑎᓂᕐᒥᑦ ᐅᕝᕙᓘᓐᓃᑦ 
ᒥᒃᖠᒋᐊᖅᓯᔪᖃᖅᑎᓪᓗᒍ ᐃᓄᖕᒧᑦ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑎᓄᑦ ᐃᑲᔫᑎᒥᑦ, ᐱᖃᓯᐅᑎᓗᒍ ᐱᓕᕆᐊᖑᔪᑦ 
ᒪᓕᒃᑕᐅᔭᕆᐊᓕᒃ ᓄᖅᑲᖅᑎᑕᐅᓚᐅᙱᓐᓂᖓᓂ ᐅᕝᕙᓘᓐᓃᑦ 
ᒥᒃᖠᒋᐊᖅᑕᐅᓂᖓ ᐃᑲᔫᑎ; 

(o) ᓇᓗᓇᐃᖅᓯᓂᕐᒥᑦ ᖃᓄᖅ ᐊᒻᒪᓗ ᐱᕕᖃᖅᑎᑦᑎᓂᕐᒥᑦ 
ᐊᑐᐃᓐᓇᐅᑎᑦᑎᓂᕐᒥᑦ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ 
ᐃᑲᔫᑎᓂᒃ; 

(p) ᐱᓪᓗᒍ ᑐᓴᐅᒪᖃᑦᑕᐅᓂᖅ ᓂᕈᐊᖅᑕᐅᔪᒥᑦ ᐃᓕᓐᓂᐊᕐᕕᖕᓂᑦ 
ᑖᒃᑯᓄᖓ ᐱᓪᓗᒍ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔫᑎᓂ; 

(q) ᑐᓂᓯᓂᖅ ᑕᐃᒪᓐᓇ ᓇᓗᓇᐃᖅᓯᓇᓱᐊᖅᑐᖃᖅᑎᓪᓗᒍ 
ᐊᑎᓕᐅᖅᑕᐅᔪᒥᑦ ᓂᕈᐊᖅᑕᒥᓂ ᐃᓕᓐᓂᐊᕐᕕᖕᒥᑦ; 

(r) ᐱᓪᓗᒍ ᖃᓄᐃᓕᐅᕈᑕᐅᔪᓂᒃ ᕿᒥᕐᕈᑎᓪᓗᒋᑦ ᐅᕝᕙᓘᓐᓃᑦ 
ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᒪᓕᒡᓗᒍ ᑖᓐᓇ ᐱᖁᔭᖅ, 
ᐱᖃᓯᐅᑎᓪᓗᓂ ᖃᓄᖅ ᕿᒥᕐᕈᔭᐅᔪᒪᔪᒥᑦ ᐅᕝᕙᓘᓐᓃᑦ 
ᐅᓐᓂᕐᓘᑕᐅᔪᒥᑦ; 

(s) ᓇᓗᓇᐃᖅᓯᓂᕐᒥᑦ ᐅᓄᓛᓂ ᑲᑎᙵᐅᖅᑐᓂᒃ ᐊᑐᖅᑐᐊᖅᑕᐅᔪᓂᒃ 
ᒪᓕᒡᓗᒍ ᑕᕝᕙᓂ ᐱᖁᔭᕐᒥᑦ ᐊᑭᓕᖅᑕᐅᑐᐃᓐᓇᕆᐊᓕᒃ 
ᓇᓕᐊᖕᓂᑐᐃᓐᓇᖅ ᐃᓄᖕᒧᑦ; 

(t) ᐱᓪᓗᒍ ᖃᓄᐃᓕᖓᓂᖏᑦ ᐊᑭᓕᐅᑎᒃᑲᓐᓃᑦ ᐊᑐᖅᑐᐊᖅᑕᐅᔪᓄᑦ; 
(u) ᓇᓗᓇᐃᖅᓯᓂᕐᒥᑦ ᖃᓄᖅ ᐊᑐᖅᑕᐅᔪᑦ ᖁᔭᓈᖅᑕᐅᑎᓪᓗᒋᑦ 

ᒪᓕᒡᓗᒍ ᐃᓚᒃᑲᓐᓂᖓᓂ 11(3); 
(v) ᐱᓪᓗᒍ ᐱᔾᔪᑎᐅᔪᑦ ᐃᓅᑉ ᐊᑐᖅᑐᐊᖅᑕᖓ ᐊᑭᓕᖅᑕᐅᖃᑦᑕᕐᒪᖔᑕ 

ᑖᓐᓇ ᐃᓄᒃ ᓄᓇᕗᒥᐅᑕᐅᖏᑎᓪᓗᒍ; 
(w) ᓇᓗᓇᐃᖅᓯᓂᕐᒥᑦ ᑕᐃᒪᓐᓇ ᐊᑭᓕᒃᓴᖃᖅᑐᑦ 

ᐊᑭᓕᒃᓴᖃᕈᓐᓃᖅᑎᑕᐅᓗᑎᒃ ᐊᑐᖅᑐᐊᖅᑕᒥᖕᓂᒃ ᒪᓕᒡᓗᒍ 
ᐃᓚᒃᑲᓐᓂᖓᓂ 11(4); 

(x) ᓇᓗᓇᐃᖅᓯᓂᕐᒥᑦ ᑲᑎᙵᐅᖅᑐᑦ ᑕᐃᒪᓐᓇ ᐊᑐᖅᑐᐊᖅᑕᐅᔪᑦ 
ᐊᑭᓕᒃᓴᖃᖅᑐᑦ ᐊᑭᓕᒃᓴᖃᕈᓐᓃᖅᑎᑕᐅᓗᑎᒃ ᒪᓕᒡᓗᒍ 
ᐃᓚᒃᑲᓐᓂᖓᓂ 11(4); 

(y) ᐱᓪᓗᒍ ᐊᑭᓖᒃᑲᓐᓂᕐᓂᑦ ᐅᖔᓄᑦ ᐊᑭᓕᒃᓴᖃᖅᑐᓂ ᒪᓕᒡᓗᒍ 
ᐃᓚᖓ 13, ᐱᖃᓯᐅᑎᓗᒍ ᐊᑭᒃᓴᖓᑦ ᐊᑭᓕᒐᒃᓴᙳᕌᖓᒥ; 

(z) ᓇᓗᓇᐃᖅᓯᓂᕐᒥᑦ ᐃᓗᓕᖏᑦ ᑮᓇᐅᔭᒃᑲᓐᓃᑦ ᐊᖏᕈᑎᐊᓂ; 
(aa) ᐱᓪᓗᒋᑦ ᑐᓴᒐᒃᓴᓕᐅᕐᓂᖅ ᑮᓇᐅᔭᒃᑲᓐᓂᕐᓂᑦ ᐊᖏᕈᑎᐊᓂ; 
(ab) ᓇᓗᓇᐃᖅᓯᔭᕆᐊᖃᕐᓂᖅ ᐱᓕᕆᐊᒃᓴᑲᓐᓂᖏᓐᓂᑦ ᑲᑎᒪᔩᑦ; 
(ac) ᑐᓴᒐᒃᓴᓕᐅᕆᐊᖃᕐᓂᖅ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᓗᑎᑦ ᑕᕝᕙᓂ 

ᐃᓚᖓ 25; ᐊᒻᒪᓗ 
(ad) ᐱᓪᓗᒍ ᑎᑎᕋᕐᕕᒃᓴᑦ ᐊᑐᖅᑕᐅᔭᕆᐊᓖᑦ ᑕᕝᕙᓂ ᐱᖁᔭᖓ. 
 

ᐊᓯᔾᔨᖅᐸᓪᓕᐊᔪᑦ 
 
ᐊᑭᓖᒃᑲᓐᓂᕐᓂᖅ ᐊᒻᒪᓗ ᐊᑐᕈᓐᓃᖅᑎᑕᐅᓂᖏᑦ ᐊᑐᖅᑐᐊᖅᑕᐅᔪᑦ 
29. (1) ᑖᓐᓇ ᒪᓕᓪᓗᒍ ᒪᓕᒐᕋᓛᑦ ᒪᓕᒡᓗᒍ ᐃᓚᒃᑲᓐᓂᖓᓂ (2), ᐊᑐᖅᑐᐊᖅᑕᐅᔪᑦ 
ᑕᐃᑲᓂ ᓄᓇᕗᒻᒥ ᐃᓕᓐᓂᐊᖅᑎᑦ ᐃᑲᔫᓯᐊᖏᓐᓄᑦ ᐱᖁᔭᖅ. ᐲᖅᑕᐅᓚᐅᙱᓐᓂᖓᓂ 
ᑕᕝᕙᓂ ᐱᖁᔭᕐᒥᑦ ᐊᑭᓕᖅᑕᐅᑲᓐᓂᕆᐊᓖᑦ ᐊᒻᒪᓗ ᐊᑭᓕᖅᑕᐅᖃᑦᑕᕐᒪᖔᑕ ᒪᓕᒡᓗᒍ 
ᑕᐃᔅᓱᒪᐅᑉ ᐱᖁᔭᖅᑎᒍᑦ ᒪᓕᒐᕋᓛᑎᒍᑦ ᐅᖃᓕᒫᖅᑕᐅᑲᐅᑎᒋᑉᐸᑕ 
ᖁᔭᓈᖅᑕᐅᓚᐅᙱᓐᓂᖓᓂ, ᑭᓯᐊᓂ ᐊᑭᓕᒃᓴᖃᕐᓂᕐᒥᓄᑦ ᐊᑭᓕᒃᓴᖃᕈᓐᓃᖅᑎᑕᐅᓗᒍ 
ᒪᓕᒡᓗᒍ ᐃᓚᒃᑲᓐᓂᖓᓂ 11(4) ᑕᕝᕙᓂ ᐱᖁᔭᕐᒥ. 
 
ᐊᔾᔨᒌᖏᑦᑐᑦ ᐊᑐᖅᑐᐊᖅᑕᐅᔪᑦ 

(2) ᒥᓂᔅᑕ ᒪᓕᒐᕋᓛᓕᐅᑐᐃᓐᓇᕆᐊᓕᒃ ᐱᓪᓗᒍ ᐊᑭᓖᒃᑲᓐᓂᕐᓂᕐᒧᑦ ᐊᒻᒪᓗ 
ᐊᑐᕈᓐᓃᖅᑎᑕᐅᓂᖏᑦ ᐊᑐᖅᑐᐊᖅᑕᐅᓯᒪᔪᑦ ᐃᓄᖕᓄᑦ ᐊᑐᖅᑐᐊᖅᓯᒪᔪᓄᑦ 
ᐊᑭᓕᖅᑕᐅᓯᒪᙱᑦᑐᓄᑦ ᑖᒃᑯᑎᒎᓇ ᐱᖁᔭᒃᑯᑦ ᐊᒻᒪᓗ ᓄᓇᕗᒻᒥ ᐃᓕᓐᓂᐊᖅᑎᑦ 
ᐃᑲᔫᓯᐊᖏᓐᓄᑦ ᐱᖁᔭᖅ. 
 
ᐊᑐᖅᑐᐊᖅᑕᐅᔪᑦ ᑮᓇᐅᔭᑦ 

(3) ᐅᑯᐊ ᐃᓚᔭᐅᔭᕆᐊᓖᑦ ᐊᑐᖅᑐᐊᖅᑕᓄᑦ ᑮᓇᐅᔭᓄᑦ: 
(a) ᑕᒪᕐᒥᑦ ᐊᑭᓕᐅᑎᑦ ᐊᑐᖅᑐᐊᕈᑎᓄᑦ ᒪᓕᒡᓗᒍ ᑕᕝᕙᓂ ᐃᓚᖓᓂ; 
(b) ᐊᑭᖏᑦ ᑕᒪᕐᒥᑦ ᐊᑐᖅᑐᐊᖅᑕᐅᔪᑦ ᑐᓐᓂᖁᑕᐅᔪᑦ ᒪᓕᒡᓗᒍ ᑕᕝᕙᓂ 

ᐃᓚᖓᓂ; 
(c) ᐊᑭᖏᑦ ᑕᒪᕐᒥᑦ ᐊᑐᖅᑐᐊᖅᑕᐅᔪᑦ ᒪᓕᒡᓗᒍ ᓄᓇᕗᒻᒥ 

ᐃᓕᓐᓂᐊᖅᑎᑦ ᐃᑲᔫᓯᐊᖏᓐᓄᑦ ᐱᖁᔭᖓᓂ. ᑎᑎᕋᖅᓯᒪᔪᑦ 
ᒪᓕᒡᓗᒍ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖓᓂ. 

 
ᑮᓇᐅᔭᑦ ᐊᖏᖅᑕᐅᓯᒪᔪᑦ 

(4) ᐊᑭᖏᑦ ᐊᑐᖅᑐᐊᖅᑕᐅᔪᑦ ᒪᓕᒡᓗᒍ ᓄᓇᕗᒻᒥ ᐃᓕᓐᓂᐊᖅᑎᑦ 
ᐃᑲᔫᓯᐊᖏᓐᓄᑦ ᐱᖁᔭᖓᓂ, ᐊᑭᓕᖅᑕᐅᔭᕆᐊᓖᑦ, ᐊᑭᓕᒃᓴᖃᓐᓂᕋᖅᑕᐅᔪᓃᕐᓗᓂ 

ᐅᕝᕙᓘᓐᓃᑦ ᑎᑎᕋᖅᑕᐅᓯᒪᔪᓐᓃᖅᑎᓪᓗᒍ ᑮᓇᐅᔭᑦ ᐊᖏᖅᑕᐅᓯᒪᔪᑦ ᑕᐃᔅᓱᒧᖓ 
ᐱᔾᔪᑎᒋᔭᖓᓄᑦ. 
 

ᐲᖅᑕᐅᔪᖅ 
 
30. ᓄᓇᕗᒻᒥ ᐃᓕᓐᓂᐊᖅᑎᑦ ᐃᑲᔫᓯᐊᖏᓐᓄᑦ ᐱᖁᔭᖅ, ᒪᓕᒐᕋᓛᓂᓪᓗ 
ᓴᖅᑭᑕᐅᓯᒪᔪᑦ ᑕᕝᕙᓂ ᐲᖅᑕᐅᕗᑦ. 
 

ᐊᑐᓕᖅᑎᑕᐅᓂᖓ 
 
31. ᑕᕝᕙᓂ ᐱᖁᔭᕐᒥᑦ ᐊᑐᓕᖅᑎᑕᐅᓂᐊᖅᑐᖅ ᐅᓪᓗᖓᓂ ᐋᖅᑭᒃᑕᐅᔭᕆᐊᓕᒃ 
ᑎᓕᔭᐅᓗᓂ ᑲᒥᓯᓇ ᓯᕗᓕᖅᑎᒃᑯᑦ ᑲᑎᒪᔨᖏᓐᓂᑦ. 

